
Emberéu awa ta pe mupinim
me'ée ke

Awa kome'é paper mupinim my? Ukwa ym
awa. Jundéu awa ta ngi har amo amo ta Jesu
rehe jurujar katu. “Emberéu awa ta ke” aja amo
jundéu awa ta her ti. Ame'é ta pe kome'é paper
ke am0 mupinim. A'erehe kome'€ paper pinim:
“Emberéu” aja jakwa.

Amo ta amod koty mu'e tar katu. “Ymanihar ta
ajaTuparehe pehé py'a pemoimoikatuti. A'erehe
Tupa rehe nga ]umu '‘eha renda keruhti pe hymba
ke hapy ti” aja mu'e nal.

“Ani. Ma peja ym” aja kome'é paper rehe
panduha ihi. “Jesu Kirisutu rehe j6 pehé py'a
pemapyk. A'e riki upa katu te amo ta 'ar Koty te
we katu te ha” aja panduha ihi ti.

Jesu kotyhar ta pe: “Ihé mu ta” aja pandu.

Tupdje'éha ke Ta'yr pandu

1Yman Ta'yr uwyr ym raha we, ima'e je'ha ke
Tupd mujekwa. Amd amo rahd, mujekwa. Amo
koty koty mujekwa. Je'€ha ke pandu pandu ame'é
ta pe mujekwa. Pe, a'eta riki jande ramii ta pe
Tupa je'eha ke pandu pandu hii. 2 Apo ani. Ta'yr
ke a'e muwyr. Pe, ima'e je'8ha ke Ta'yr riki pandu
pandu jande pe. Yman te Tupd pandu ipe: “Nde
riki upa ma'e ke emuja” aja. A'erehe Ta'yr riki upa
katu te ma'e ke muja. Kome'é ywy keruhii muja.
Ywa ke muja ti. Pe, Tupd pandu ipe tI:

—Nde pe upa katu te ma'e ke ihé ame'& ta. Upa
katu te nema'e wan ta. Aja te'e ta— aja Ta'yr pe.

3 Tupa katu te ha aja Ta'yr ti. Aja nga pe Ta'yr
mujekwa. Tupa aja Ta'yr ti. Upa katu te a'e muja
ame'éke hendapete'eihikatu. Ywareheihiame'é
ke. Ywy rehe ihi ame'é ke t1. Ihi katu ti. Ywa rehe
wata ame'é ke hape rupi wata katu ti. Pyratdha
namo a'e pandu, a'erehe henda pe te'e ih1 katu.
Wata katu t1. A'e mand rahd, upa awa ta ma'e ka'u
te'’eha ma'ema'eha ke rehe a'e muhepy. A'erehe
awa ta py'a ke Tupd juhyk katu. A'e mand, pe,
kwera katu uhem ti. Pe, ywa pe Tupa rake a'e
wapyk oho. Aja rahd, a'e riki je'€ha te reko, aja
mujekwa katu. Tupa riki pyratd te hiame'é ke a'e.

Ta'yr riki Tupad je'éha rahoha ta 'ar koty te we
katuha

4 Tupd rake Ta'yr wapyk, a'erehe Tupa je'€ha
rahoha ta 'ar koty te we Ta'yr katu te ha. “Ihé
ra'yr” aja Ta'yr pe Tupa pandu, a'erehe ame'é ta
'ar koty te we Ta'yr katuha ti. 5 Ta'yr pe jo a'e
pandu:

“Apo nga pe ihé amujekwa ta. Nde riki ihé ra'yr.
Nde pai ih&” aja.

Aja ym ima'e je'8ha rahoha ta pe pandu. Amo we

Ta'yr pe a'e pandu:

“Ko nde pai ihé axo. Ihé ra'yr nde ti” aja.

Aja ym ima'e je'éha rahoha ta pe a'e pandu.
(A'erehe i'ar koty te we Ta'yr katuha.) 6 Upa awa
ta 'ar koty te we katuha ame'é ke a'e. Kome'é ywy
keruht pe Ta'yr ke a'e muwyr tate rahd, upa katu
te ima'e je'€ha rahoha ta pe a'e pandu:

“Ih& ra'yr rehe pehé py'a pemoi moi katu” aja.

7Ima'e je'¢ha rahoha ta rehe har a'e pandu rah3,

kuja a'e pandu:

“Ywytu aja pahar ih&ma'e je'€ha rahoha ta ke ihé
amondo.

Tata aja pyratdha namo ih&ma'e je'€ha rahoha ta
ma'e ke ma'ema'e ta ti. [hé apandu ame'é ke
ma'ema'e ta” aja.

(Ajarahd, je'd8ha rahoha ta ima'e miasu ta ke aja
mujekwa. A'erehe Ta'yr wyr koty te we katuha, aja
mujekwa.) 8 Ta'yr rehe har a'e mujekwa. Kuja:
“Ihé& aja nde ti. (A'erehe: ‘Tupd’ aja nde pe amd ta

pandu ta ti.) Nde riki kapita keruht te. Aja
te'e ta nde erexo.

Nde kotyhar ta ke nde eremondo mondo rah3,
katuha namo nde eremondo mondo ta.

9 Ma'e ka'u te'eha ke am0 ma'ema'e, ame'é rehe
nde ereparahy. Katu amd ma'ema'e, ame'é
ke nde ereputar katu. A'erehe nde pe ihé
apandu: ‘Théma'e ke nde’ aja. Ih& Tupa.

Pe, nde rehe katu ame'é ta pe ihé apandu: ‘Pehé
katu’ aja.

I'ar koty te we nde pe ihé apandu: ‘Nde katu te’
aja. A'erehe nde rury katu nde erexo” aja
Ta'yr rehe har Tupd pandu. Yman ame'é
panduha ke Ndawi mupinim.

10 Tupd pandu ti:

“Sawa'e! Kirisutu nde. Ma'e ke nixoi te raha,
kome'€ ywy keruhii nde eremuja.

Nema'e pyrdtdha namo ywa ke nde eremuja ti.

11-12 Upa ame'd ta ke nixoi te ta ti. Awama'e
mundeha aja ame'é ke ymanihar wan ta
oho. Kanim ta.

Mundeha ke am6 pukek. Aja kome'é ywy keruhti
ke nde erepukek ta ti. Ywa ke aja ti. Nde
erepukek ta ti. (Pe, nde erembor ta ti.)

Mundeha ymanihar ke amd ombor. Pe, pyahu
ke pyhyk. Aja kome'é ywy keruhii ke nde

eremukanim ta ti. ' .
Pe, pyahu ame'€ ke nde eremuja ta ti. Ywa ke aja

ti. Pyahu ame'& ke nde eremuja ta ti.

Nde ani. Aja te'e ta nde erexo katu. Nde ruha te
hli ame'é ke nde” aja Ta'yr rehe har Tupa
pandu.

13Ta'yr pe Tupa pandu:

“Se ihé rake ewapyk katu. Nde ruwajan ta ke
ihé& amuputu'u katu ta. Upa ame'é ta nde
rehe hendu katu ta” aja ipe. (“Tupa rake
wapyk” aja pandu raha: “A'e je'éha te reko”
aja mujekwa katu.)

Ima'e je'8harahohata pe ajaym a'e pandu. Ta'yr
pejo pandu. (A'erehei'ar koty te we Ta'yr katuha.)
14 Ma'erehe Tupd je'€ha rahoha ta ixo my?

Tupdma'e miasu ta ke ame'é ta. Awa'a ta aja te'e

ixo. Pe, ame'é ta ke Tupd mondo mondo. A'e muha

ta, ame'é ta koty a'e mondo. Pe, ame'é ta namo
a'eta ma'e ke ma'ema'e katu oho ixo ti.

2

Jande ke Tupda muhd katu
1Ta'yr katuha riki Tupad je'€ha rahoha ta 'ar koty
te we katuha. A'erehe jetehar te ke jahendu ame'é
ke rehe ma peja tapijar te'e we jajurujar katu. Aja
rahd jahardi ym ta. 2Jande ramilii ta pe myrandu
ke Tupad je'd8ha rahoha ta pandu pandu. Ame'é
riki: “Moise je'€ha ke” aja jakwa katu. Ame'é riki

jetehar te ke aja Tupd mujekwa nga pe. Ame'é
je'8ha mujekwa aja a'eta ma'ema'e ym rahd, a'eta
ke Tupd mupyrara. Ame'é ke rehe hendu ym rah3,
aja t. Tupa mupyrara ti. 3 Tupa je'€¢ha rahoha ta
pandu, ame'é ke rehe awa hendu ym raha, Tupa
mupyrara. Aja rahd, nga ke Ta'yr muha katu ta,
ame'@ myrandurehe awahenduymrahd, mara ka
ym Tupd mupyraraha ngi uhemiha. Moise je'éha
rehe hendu ym, ame'é ta 'ar koty te we mupyrara
ta. (A'erehe Ta'yr pandu, ame'é ke rehe i'ar koty te
we hendu katu ta me'é te'e.)

Nga ke Tupd muhd katu ta, ajajandema'e sawa'e
te riki pandu py. A'engi hendu ehe, ame'€ ta jande
pe mujekwa ti. Jetehar te ke aja a'eta mujekwa
jande pe. 4 Tupa aja ti. Mujekwa a'e ti. Jetehar
te ke aja hendu ehe, ame'é ta mujekwa ixo rah3,
Tupd mujekwa ti. Kuja. Mard ka ym amo ma'eha,
ame'é ke Tupd ma'ema'e katu rahd, ngad pandu:
“Mal Katu te hii!” aja. Aja pandu ame'é ke jetehar
te ke aja a'e mujekwa katu nga pe ti. Amo we ti.
A'e putar aja I'ama'e pyrataha ke a'e muwyr. Ma'e
ke Tupd'a te'e me'é me'€, ame'é€ ke Kirisutu rehe
jurujar katu ame'€ ta pe a'e muwyr. A'erehe Ta'yr
rehe hendu, ame'é ta pandu ame'é€ ke riki jetehar
te ke aja jakwa katu.

Jande ke muhd katu ame'é rehe har

> Kome'é ywy keruhti pyahu ame'é rehe har
japandu. Ame'é ke Tupd muja ta. “Ame'é pe har
tama'e kapitd keruhii ke nde” aja ym ima'e je'éha
rahoha ta pe a'e pandu. 6 Ani. Amd pe a'e pandu.
Pesarahd! Yman Tup4 je'€ha rehe amd mupinim:
“Nde Tupda. Awa ke rehe nde ereharai ym.

Awa te'e tipe. Ani. Nde eresak katu ehe.

7 A'e ke nema'e je'€ha rahoha ta wyr koty te we
katuha, aja nde eremu'am.

I'i atu ym iwyr koty te we katuha. A'e ke rehe nde
eresak katu. A'erehe nde erepandu: ‘Nde
katu’ aja.

Kapita keruht aja: ‘Nde katu’ aja nde erepandu.

8 Pe, nde erepandu ti: ‘Upa katu te ma'e ke ihi.
Ame'é tama'e kapitd keruhti nde’ aja nde
erepandu t1.” Aja Tupa je'€ha rehe amd
mupinim.

Pesarahd! Ame'€ je'€¢ha rehe Tupa mujekwa:
“Upa katu te ma'e ke ixo. Ame'é tama'e kapita
keruhii nde” aja. Aja rahd, upa katu te riki. Pyta
we ym ma'e ke. Pesarahd! Apo sehar sawa'e aja
ym we ri. Upa katu te, ame'& tama'e kapitd keruhti
ym we ri. 9]Jesu ani. Ehe har jakwa. Ymaniwe
awa te'e a'e ixo ti. (A'erehe Tupad je'€ha rahoha ta
wyr koty te we a'e katuha.) I'i atu ym awa te'e a'e
ixo. Aja ixo rahd, Jesu mand. Tupd usak katu ehe.
A'erehe upa kome'é ywy keruhii pe har ta ma'e
ka'u te'eha ma'ema'eha ke rehe a'e muhepy. Ae
pyrara. Pe, mand. A'erehe apo Tupd pandu ipe:
“Nde riki katu te me'é ke” aja. Apo katuha renda
pea'eixo'y. (A'erehe Tupd je'€harahoha ta 'ar koty
te we Jesu katuha apo ti, aja mujekwa katu.)

10 Upa ma'e ke Tupd muja. Pe, a'e panduha rupi
upa ma'e ke ixo katu. Jesu ke amo ta mupyrara
rahd, Tupd pandu: “Ma peja” aja. Aerehe a'e
pyrara ixo. Pe, pyraraha upa rahd, a'e pandu ipe:
“Ne jo riki katu te me'é ke” aja. A'e pyrara, a'erehe
heta ta'yr ta ke a'e raho. Katuha renda pe inamo
raho. Jesu riki hundutar oho py, ame'&ja saka.

Pe, Tupd muhd katu ame'& ta haikwer rupi oho ti,
ame'&ja saka ti. (A'erehe Tupd je'8ha rahoha ta 'ar
koty te we Jesu katuha, aja mujekwa katu.)

11 Ma'e ka'u te'eha ke ngd ma'ema'e. Ame'é ke
ngd py'a ngi Jesu juhyk. A'erehe Tupa riki ame'é
tama'e pai keruhii. Jesu pdi ti. Petei riki jande
pai keruhti. A'erehe ipy'a juhyk ame'g ta pe Jesu
pandu: “Ihé mu ta” aja. Huxi ym ha namo a'e
pandu: “Ih& mu ta” aja. (Ame'é ke amo mujekwa.)
Kuja. 12 Tupd pe a'e pandu:

“Ma'e ke nde erema'ema’e. Ame'é ke ihé mu ta pe
ih& apandu ta.

A'etajy'arrahd, nde rehe har ihé apandu ta: ‘Katu
teme'é ke a'e’ aja.”

13 A'e pandu tt:

“Tupd rehe ihé ajurujar katu ta” aja. (Aja rah3,
imu ta aja a'e ti, aja a'e mujekwa katu.)

Amo we tI:

“Se nde eremuhd katu, ame'é ta namo ihé axo.
Nde ra'yr ta aja a'eta. Ihé pe a'eta ke nde
ereme'é, ame'éja saka” aja Tupa pe Ta'yr
pandu. (Aja rahd, imu ta aja a'e ti, aja a'e
mujekwa katu.)

14“Ta'yr ta” aja a'e pandu. Ame'¢€ ta riki awa ta
te'e a'eta ti. Kome'é ywy keruhi pe har ta ke. Pe,

Jesu uwyr rahd, ame'é ta aja a'e ti. Awa te'e a'e ti.

A'erehe a'e mand rahd, Satanama'e pyratdha ke a'e

muputu'u. Mandha ngi ngd ke Satana mukyje. (Aja

ramii a'e.) Ame'€ ke a'e mukanim ti. 15 Mandgha
ngi awa kyje. Kome'é ywy keruhl pe ixo rah3,
aja te'eha kyje. Ame'é kyjeha ke Jesu mukanim.

Kyjeha ngi poir, ame'éja saka.

16 Pesarahd! Tupa je'eha rahoha ta py'a ke a'e
muhury ym uwyr. Amg ta py'a ke muhury uwyr.
Kuja. Tupa je'€ha rehe am6 mupinim: “Amara
raind ta py'a ke a'e muhury uwyr” aja. (Aja
pandu rahd, Tupd kotyhar ta rehe har pandu,
aja jakwa katu.) 17 Nga py'a ke a'e muhury katu
uwyr, a'erehe imu ta aja a'e uwak ta me'é te'e
ti. Jande riki imu ta aja ti. Aja rahd, jande aja
a'e ti. Awa te'e rahd, pa'i keruhii aja a'e ixo ti.
(Jesuriki pa'i keruhii aja ti.) Tupama'e ma'ema'eha
ke a'e ma'ema'e katu. Pa'i keruhl aja ixo rah3,
awa ta rehe a'e pyrara usak. A'e pandu ame'é
ke a'e ma'ema'e katu ti. Ma'e ka'u te'eha ke nga
ma'ema'e, ame'é ke rehe pa'i keruht muhepy.
(Jesu riki pa'i keruhti.) A'erehe ngad rehe Tupa
ipy'a jywyr katu. 18 Ma'e ka'u te'eha ke Jesu ma'e,
ame'é ke Satana putar tipe. (Ani. Ma'e ym te
a'e.) Satana manga manga tipe. (Aja ramiii a'e.)
A'erehe mangaha ke Jesu ukwa katu. A'erehe
Tupa kotyhar ta ke dja ram{ii manga manga raha,
ame'é ta py'a ke Jesu mata katu. Ame'é ke ukwa
katu ti. A'e pyrara ti. A'erehe Tupd kotyhar ta
pyrara ixo rahd, ame'é ta py'a ke Jesu mata katu
t1. Ame'é ke ukwa katu ti.

3

Moise 'ar koty te we Jesu katuha
IThé muta! Jesurehe pejurujar katu, a'erehe ihé
mu ta aja pehé. Pehé pe Tupa pandu:
—Ihé koty peh€ py'a pemuruwak — aja.
Pesarahd! Ma peja Jesu rehe har pekwa pekwa
pexo. A'e ke Tupd muwyr. Pa'i keruhii aja a'e ke
muwyr. Pe, jande japandu:



EMBEREU 3:2 ix EMBEREU 3:5-6

—Ixotyhar ta ke jande. Jajurujar katu ehe — aja.

2Tupa pandu ipe:

—Pa'i keruhtima'e ma'eha ke nde erema'ema'e
— aja.

A'erehe a'e pandu ame'é ke Jesu ma'ema'e katu.
Yman Moise aja ti. Juja katu te ma'eha ti. Tupa
pandu ipe:

—Ihé kotyhar ta rehe esak katu — aja ipe. —
Ame'é@ ma'eha ke nde pe ih& ame'é — aja Moise pe.

A'erehe a'e pandu ame'é ke Moise ma'ema'e
katu. 30k mujdha pe amd ta pandu: “Ma! Katunde
eremuja!” aja. Aja ok rehe har aja pandu ym awa.
A'erehe ok mujaha riki ok 'ar koty te we katuha.
Aja Jesu ti. Moise 'ar koty te we Jesu katuha a'e
tl. (A'erehe Jesu rehe pehendu katu ta me'é te'e.)
40k pame katu te awa muja. Tupa riki upa katu te
ma'e ke muja. 5-6 Tupadma'e miasu ke Moise. Tupa
pandu ame'é ke a'e ma'ema'e katu. Tupa kotyhar
ta rehe a'e usak katu. Pe, ma'e ke Tupa mujekwa
ta, ame'é ke nga pe a'e pandu pandu. Kirisutu
riki Tupd ra'yr. Tupd pandu ame'é ke a'e ma'ema'e
katu ti. Tupd kotyhar tama'e kapita keruhti ke a'e.
Moise riki miasu. Kirisutu riki Tupa ra'yr. A'erehe
Moise 'ar koty te we katuha. Kirisutu kotyhar ta ke
jande. Aja rahd, ma'e hok wyr pe har ta aja jande
jaxo. Kirisutu jywyriha ke rehe jahard katu. Jande
ke amo ta mahy rahd, jande py'ahu te'e jahendu.
Jajurujar katuha ke jahijar ym. Upa aja jaxo rah3,
ima'e hok wyr pe har ta ke aja jaxo. Ixotyhar ta ke
jande aja jamujekwa katu.

Jande py'a ke Tupd muhury katu

7 (Ixotyhar ta ke jande, a'erehe ma peja Tupa
rehe pehendu katu.) Aja yman Tupa'd mujekwa
ame'& ke am0 mupinim. (Kuja jundéu awa ta rehe
har mupinim.)

“Apo Tupd pandu ame'é ke rehe pehendu katu-
rahal!

8 ‘Ani. Jahendu ym ta ehe’ aja ym pepandu. Ma
pahar pehendu katu ehe.

Awa nix0i te ame'€ pe peh€ ramii ixo rahd, a'eta
pandu: ‘Tupa ke japutar ym. Jahendu ym
ta ehe. Jande ke a'e mupyrara ym ta’ aja
pandu nai.

Aja a'eta manga manga tipe. Ame'é ta aja ma peja
ym pexo ti. (A'erehe pahar pehendu katu
ehe.)

9Pe, Tupd pandu: ‘Yman ih& ama'ema'eha ke a'eta
usak tipe. Mard ka ym am6 ma'eha, ame'é
ke ih& ama'ema'e hii tipe.

Kuja, 40 warahy 'ar rahd, a'eta usak tipe. Ani. Ihé
ke a'eta putar ym. A'eta ke ih& amupyrara
ym ta’ aja a'eta ukwaha nai. A'erehe ihé ke
a'eta manga manga hi tipe. Katu ym aja.

10 A'erehe a'eta rehe ihé aparahy. A'erehe ihé
ajupandu ihé jupe: ‘Ihé rehe a'eta hendu
ym.

[hé ngi amo rehe a'eta py'a ke a'eta muruwak. Aja
te'eha a'eta. Thé amu'e, aja a'eta ixo ym.
Katu ym aja’ aja riki.

11 A'erehe a'eta rehe ih€& aparahy. Pe, ihé apandu:
‘Thé apandu katu ame'é ke ama'e katu ta Ky.

Amo henda amukatu. Ame'é pe a'eta ixo ym ta.
(Kanad ywy ke ame'd.)

A'ep a'eta ohorahd, putu'uha ke a'eta ukwa ta tipe.
Ihé ame'é ta tipe’ aja Tupad pandu.” Aja
Tupd'd mujekwa ame'é ke amd mupinim.

12Thé mu ta! Pesak katu pehé juehe pexo. Ma'e
peka'u te'eha ke pema'ema’e ym pexo. Ame'é ke
jO peputar rahd, Tupad ngi amoé koty pehé py'a
pemuruwak ta. Katu ym aja. Tupa riki ixuwe katu
te hii ame'é ke a'e. 13 Pesarahd! “Apo” aja Tupa
je'8ha rehe amd mupinim. Aja rahd, apo riki wera
rahd pame katu te pehé& py'a pematd katu pehé
juehe pexo. Ajarahd, ma'e peka'ute'eha ke pema'e
ym ta. Aja rahd: “Ani. Jahendu ym ta ehe” aja ym
pepandu. A'erehe angaha pewe ihirahd, pehendu
katu ehe. 14 Kirisutu rehe jajurujar katu py rah4,
ixotyhar ta ke jande, aja jakwa katu te. Aja tapijar
te'e we jaxo rahd, Kirisutu namo jande juehe katu
jaxo ame'€ ta ke jande. 15 Pesarahd! Amd we ihé
apandu. Kuja Tupa je'€ha rehe panduha ihi:

“Apo Tupd pandu ame'é ke rehe pehendu katu-
rahd! ‘Ani. Jahendu ym ta ehe’ aja ym
pepandu. Pahar pehendu katu ehe.

Awa nix0i te ame'€ pe peh€ ramii ixo rahd, a'eta
pandu: ‘Tupa ke jande japutar ym. ]ahendu
ym ta ehe’ aja yman amd mupinim.” A'eta
aja pexo ym pehé ti.

16 Awa riki Tupad pandu ame'é ke rehe hendu
ym my? Awa riki pandu my: “Tupd ke japutar
ym” aja? Pesarahd! Jande ramiii ta ke ame'é
ta. A'eta riki Tupa pandu ame'é ke rehe hendu
ym. A'eta riki pandu: “Tupad ke japutar ym” aja.
A'eta ke Eji ywy ngi Moise muhem raho. 17 Awa
rehe Tupa parahy my? Kuja, 40 warahy 'ar rah3,
a'e parahy. Pesarahd! Jande ramii ta ke ame'é

ta. A'eta rehe Tupd parahy. A'eta riki ma'e ka'u

te'eha ke ma'ema'e hii. A'erehe awa nixdi te ame'€
pe upa katu te a'eta mand. 18 Tupd pandu: “Ihé

apandu katu ame'é ke ama'e katu ta kj. Amo
henda amukatu ame'é pe a'eta ixo ym ta. (Kanaa
ywy ke ame'd.) A'ep a'eta oho rahd, putu'uha
ke a'eta ukwa ta tipe. Thé ame'é ta tipe” aja a'e
pandu. Awa pe a'e pandu my? Pesarahd! Jande
rami ta pe a'e pandu. A'eta riki pandu: “Tupd ke
japutar ym” aja. 19 A'erehe Tupa pandu: “Ame'€
ywy pe a'eta oho ym” aja pandu ame'g ke jande
jakwa. Tupd pandu ame'é ke rehe a'eta jurujar
ym, a'erehe ame'é ywy pe a'eta oho ym ti. (A'erehe
ame'é ta aja ym pehé ti. Pahar pehendu katu ehe.)

4

1Tupa pandu jande pe:

—Ihé apandu katu ame'é ke ihé ama'ema’e katu ta
k§. Amo henda amukatu. A'ep ih& namd peputu'u
ta ky — aja.

(Aja pandu rahd, ima'e henda pe inamé jaxo
ta, aja mujekwa katu.) Pesak katu pehé juehe!
Aja rahd, tapijar te'e we pejurujar katu ehe. Aja
rahd, ame'é renda pe peho ta ky. A'erehe pesak
katu pehé juehe pexo. 2 Myrandu katu rehe jande
ramii ta hendu tipe. “Putu'uha” ame'é myrandu
katu rehe hendu tipe. A'eta aja jahendu ti. A'eta
hendu tipe. Hendu rah4, a'eta jurujar ym. A'erehe
ma peja a'eta aja ym jande ti. A'erehe ma peja
jahendu katu ehe. 3Jande riki jajurujar katu ehe
ame'é ta ke. A'erehe Tupd ixo, ame'é putu'uha
renda pe jaho ta ky. Yman Tupa pandu:

“Ihé aparahy, a'erehe a'eta pe ihé apandu:

‘Ih& apandu katu ame'é ke ama'ema'e katu ta ky.

Amd henda amukatu. Ame'é pe a'eta oho ym
ta. (Kanaa ywy ke ame'é.) A'eta oho raha,
putu'uha ke a'eta ukwa ta tipe.

[hé ame'é ta tipe’ aja Tupa.”

Upa kome'é ywy keruhli a'e muja rahd, a'e
putu'u. Ame'd ngi har a'e ma'ema'eha riki upa.
Upatipe. Ani. A'e pandu: “Putu'uharenda pe a'eta
oho ymta” aja. 4 Awa po wajar mokoihar rehe har
amd mupinim. Tupa je'€ha rehe amd mup1n1m
“Awa po wajar petei rahd Tupd paraky rah3, a'e
putu'u. Awa po wajar mokdihar rehe a'e putu'u”
aja amod mupinim. 5 Pe, am0 rahd, kuja mupinim.
Tupa pandu: “Thé apandu, ame'é ywy pe a'eta oho
ym ta. A'eta oho rahd, putu'uha ke a'eta ukwa ta
tipe” aja. (Ame'é ywy upa Tupd mukatu. Pewe ihi
tipe. Ani. Oho ym ame'¢ ta.) 6 Ame'é myrandu
katu ke rehe hendu py, ame'é ta jurujar ym ehe.
A'erehe putu'uha ke a'eta ukwa ym. Ajaraha, amo
ta riki putu'uha ke ukwa ta. 7 Pesarahd! Amo
weraha ke Tupd manga, aja jakwa. A'e pandu:
“Apo” aja. Yman te warahy 'ar aha oho rah3, pe,
Ndawi pe a'e mujekwa. Ame'é ke apandu rama.
Kuja:

“Apo Tupd pandu ame'é ke rehe pehendu katu-
rahd!

‘Ani. Jahendu ym ta ehe’ aja ym pepandu. Pahar
pehendu katu ehe” aja Tupd je'€ha rehe
amo mupinim.

8 Kanad ywy pe jande ramiii ta ke Josue raho
tipe. Ani. “Putu'u” aja ym nga ixo. “Putu'uha ihé
ame'é ta” aja Tupa pandu. Aja nga ixo rahd, kuja
Tupa pandu ym ta tipe:

—Amo wera rahd, putu'uha ke ihé ame'é ta —
aja.

9 Pesarahd! Ixotyhar ta pe putu'uha ke Tupa
me'é ta. Awa popa wajar mokdihar wera rah3,
Tupad putu'u riki. Aja putu'uha ke ixotyhar ta
ukwa ta ti. 10 “Putu'uha ke ihé ame'é ta” aja Tupa
pandu. Pe, ame'é ke am6 ukwa rahd, a'e putu'u
katu ta. “Putu'u katu” aja pandu rah3, henda pe
Tupd namo ixo ta, aja mujekwa katu. A'erehe
kome'8 ywyma'e ma'ema’'eha ke upa. Tupad namo
ixo, a'erehe upa. Tupad ma'e ke mujdha ngi a'e
putu'u. Aja amd putu'u ta ti. 11 Ame'd putu'uha
rehe ma peja jaho. Aja rahd, upa katu te jande
japutu'u katu ta. (Tupa namo jaxo katu ta.) Jande
rami ta aja ym jande ti. A'eta Tupd pandu ame'é
ke rehe jurujar ym, a'erehe putu'uha ke a'eta
ukwa ym.

12 A'erehe ma peja jahendu katu ehe. Pesaraha!
Awa riki ixuwe katu. Aja Tupad je'dha ti. A'erehe
Tupd je'€ha mujekwa, aja jande jama'ema'e ta
me'é te'e. Kyse upa te'e haimbe ame'é ke haimbe
katu. So'orukwer mondokrah, ixangwer ke rehe
uhyk katu. Tupd je'€ha riki kyse upa te'e haimbe
aja saka. I'ar koty te we haimbe riki. Amd hendu
rahd, ipy'a rehe uhyk, ame'éja saka. A'erehe ipy'a
pe ma'e ke ukwa ukwa ixo, ame'é ke mujekwa
juehe har. “Ko katu.” Ani rahd: “Ko katu ym.
Jaxer” aja mujekwa. Ipy'a pe ma'e ke putar, ame'é
ke mujekwa jupe ti. “Ko katu.” Ani raha: “Ko
katu ym. Jaxer” aja mujekwa. (Upa ipy'a rehe
ma'e ke amo ukwa ukwa ixo, ame'é ke Tupd je'€ha
mujekwa. A'erehe Tupa rehe jahendu ta me'é
te'e.) 13 Upa ma'e ke Tupa ukwa katu. Mara ka ym

ma'e ke ingi mukaniha awa. Upa a'e muja ame'é
ke a'e ukwa katu. Upa ma'e ke a'e usak ti. Yman
rahd, upa jama'ema'e ame'é ke japandu ta ipe ti.
(A'erehe ma peja jahendu katu ehe apo 'y.)

Jesurikijandema'e pa'i keruhii

14Jesurehe jajurujar katu, a'erehe ma peja tapi-
jar te'e we jajurujar katu ehe. Jesu riki jandema'e
pa'i keruhti. Tupd ra'yr a'e ti. Jande rehe har Tupa
namo a'e pandu pandu ixo. Inamd ixo. 15 Jande
pitu te'e. Ma'e jaka'u te'eha ke jama'ema'e. Upa
ame'é ke Jesu ukwa katu. Pe, jande rehe pyrara
usak ti. Ma'e jaka'u te'eha ke jama'ema'’e, ame'é ke
Satana putar katu. (Ajd ramii a'e.) Ame'g ke a'e
manga manga. Jande aja jandema'e pa'i keruhi ti.
Satana manga manga tipe. Jandema'e pa'i keruhi
ma'e ka'u te'eha ke ma'e ym te. A'erehe jande
py'a ke a'e matd katu. Ame'é ke ukwa katu. Jan-
dema'e pa'i keruhii a'e ti. 16 A'erehe ma peja Tupa
namo japandu pandu katu. Jakyje ym ha namo
a'e wapyk ame'é ndutar koty jahyk katu, ame'éja
saka. Ajarahd, japandu pandu katu inam®. Araha
jande rehe a'e ipy'a katu. Jande rehe a'e pyrara
usak ti. Jande pitu te'erahd, jande py'a ke a'e méata
katu ti.

)

1 Sehar sawa'e ta ngi har pa'i keruhi ke jande
jajo'ok. A'e riki mukatuha aja saka. Tupd namo
mukatuha. Ma'e ke am0 ma'ema'e ta me'é te'e,
ame'é ke henda ke pe pa'i keruhli ma'ema'e.
A'erehe Tupd rehe ipy'a ke am6 moi moi rah4,
ma'e ke pa'i keruhti riki me'é me'é Tupa pe. Ma'e
ka'u te'eha ma'eha ke ipy'a ngi Tupa juhyk, ame'é

ke amo putar rahd, arapuharan ke a'e werur, pa'i
keruhii pe. Pe, ame'é ke pa'i keruhii hapy. Aja
jundéu awa ta ma'ema’eha ke. 2 Pa'i keruhii awa
te'e a'e ti. A'erehe pitu te'e a'e ti. A'erehe amd
ta pe wewe katu pandu. Amo ta ukwa ym ame'é

ta ke. Ka'u te'eha ma'ema'eha namo ixo ame'€ ta
ke ti. Ame'é ta pe pa'i keruhti wewe katu pandu.

3 A'e pitu te'e ti. A'erehe ma'e ka'u te'eha ke a'e
ma'ema'e ti. A'erehe ima'e ka'u te'eha ma'eha
ke rehe arapuharan ke a'e hapy ti. Aja Tupa pe
pandu: “Ihé py'a ke ejuhyk apo 'y” aja. Nga ma'e
ka'u te'eha ma'ema'eha ke rehe arapuharan ke a'e
hapy ti.

4“Thé riki pa'i keruhli wan ta” aja ym sawa'e jeje
jumu'am. Ani. Tupd putar, aja amd mu'am: “Pa'i
keruhti wan ta nde” aja. Ara riki aja. Yman amo
pandu ipe: “Nde riki pa'i keruhii apo 'y” aja.

5-6 Kirisutu aja ti. “Ihé riki pa'i keruhii wan ta”
aja jeje jumu'am ym ti. Ani. Tupa riki pandu ipe.
Aja amo riki Tupd je'€ha rehe mupinim.

“Ihé ra'yr nde. Nde pai ihé t1” aja ngad pe ihé
apandu apo'y.

Amd mupinim we ti. Tupd mujekwa ame'é ke

mupinim.

“Pa'ikeruhiinde. Ajate'e tande erexo. Mekisende
aja nde pa'i keruhii t1” aja pandu.

7 Kome'd ywy keruhii pe Jesu ixo rahd, Tupa
namd a'e pandu pandu. (Sehar pa'i keruhi
ma'eha aja a'e ti.) “Ma! Ihé ke ngd jukwa ta.
Nde ereputar rahd, emuhem ihé ke k§” aja pandu
pandu. Hatd a'e pandu ipe. Jixi'u ti. (Aja rah3,
sehar pa'i keruht aja pitu te'e a'e tI aja mujekwa
ti) “Ihé jo riki katu te me'é ke” aja ym Ta'yr

pandu. Amo we ti. Ipai keruhti rehe a'e ipy'a katu
ti. A'erehe a'e pandu ame'é ke rehe Tupd hendu
katu. 8 Tupa ra'yr ke a'e tipe. Ani. A'e ke amd
ta mupyrara hii. Ame'é ke Tupa putar, aja a'e
ukwa katu. A'erehe ipy'ahu te'e hendu. Amo ta
mupyrara rahd, Tupa pe a'e pandu: “Tapijar te'e
we nde rehe ahendu katu axo” aja. Aja hendu
katuha ke a'e jumu'e. (Sehar pa'i keruhii aja Tupa
rehe hendu katu ti.) 9 Pe, upa rahd, ehe har Tupa
pandu: “Katu te ame'é ke nde” aja. Pe, ywa pe
mujywyr raho. A'erehe Ta'yr riki ngd ke muha
katu. Upa hendu katu ame'é ta ke a'e muha ta. Aja
te'e ta inamad a'eta ixo. 10 Pe, Tupd pandu ti:

—Nde riki pa'i keruhii. Mekisende aja nde riki
pa'i keruhti ti— aja Ta'yr pe.

Ta'yn ta aqjaym ma'e ke pekwa pekwa pexo

11 Kirisutu riki pa'i keruhti ame'é rehe har amd
we 1h& apandu tar katu tipe. Ani. Pehé §ka ianam
rdi, a'erehe mard ka ym upa katu te amujekwaha
pehé pe. 12Yman Jesu kotyhar ta ke aja pexo. Tupa
je'éha ke amd ta pe pemu'e ta me'é te'e ti. Ani.
Aja ym ri. Pehé& pe amo ta Tupd je'@ha ke mu'e we
ri. Pejurujar katu py rahd, pejumu'e. Ame'é ke
pejumu’e we ri. Ta'yn ta aja kamby te'e u'u ame'éja
saka. (Aja raha ta'yr mi Tupa je'€ha ke pekwa.)
Tiha ame'é ta aja pexo raha, so'o pupur ke pe'u ta
tipe. So'o pupur ke pe'u, aja rahd, Tupa je'éha ke
pekwa katu, aja pexo. 13 Kamby te'e u'u ame'¢ ke
ta'yn riki. Pe, ta'yn rahd, ukwa ym ma'e ke. Ma'e
riki katu ame'é ke my? Ma'e riki katu ym ame'é
ke my? Ame'é ke ukwa ym. 14 So'o pupur ke u'y,
ame'é ke tiha ame'é ke a'e. Yman ixo. A'erehe upa

ukwa katu. Ma'e katu ame'é ke ukwa katu. Pe,
ame'é ke ma'ema'e katu. Ma'e katu ym ame'€ ke
ukwa katu ti. Pe, ame'é ke ma'e ym ti.

6

Ma peja Tupdrehe har pejumu'e we ri

1 Ma peja katu ame'd ke jama'ema'e katu,
a'erehe Tupd je'éha ke ma peja i'ar koty te we
jajumu’e katu te we ta ri. Ma peja tiha ame'é ta
aja jaxo. Kirisutu rehe jajurujar katu py rah3,
ehe har jo jajumu'e. Ame'é ke rehe j0 ma peja
ym jakwa jakwa jaxo ri. Arahd ma'e jaka'u te'eha
jama'eha ngi jande py'a ke jamuruwak ta me'é
te'e,ajajajumu'e. Tuparehejajurujar katutame'é
te'e, aja jajumu’e ti. 2Jande ke amd ta mujahuk ta
me'e te'e, aja jajumu'e ti. (Aja rahd, Tupd kotyhar
ta ke apo 'y, aja jamujekwa.) Jande aka rehe ipo ke
amo mujar rahd, pandu: “Ma peja nde rehe Tupa
usak katu” aja. Aja jajumu'e tI. Mand ame'é ta
ke Tupd mukwera katu ta muhem, aja jajumu'e ti.
Yman rahd ixotyhar ta aja ym ame'é ta ke Tupa
mupyrara ta ti. Pe, aja te'eha mupyraraha renda
pe ixo ta, aja jajumu'e ti. Upa aja jajumu'e py,
ame'é ke rehe ma peja ym jakwa jakwa jaxo ri.
3 Ma peja i'ar koty te we Tupa je'€ha ke jajumu'’e
katu. Tupd putar rahd, amd we ame'é ke jajumu'e
katu ta ky.

Ma peja pejurujar katuha ke pehijar ym
4Tuparehe jurujar katuha ke amd ta hijar rah,
mard ka ym ipy'a ke Tupd koty muruwakiha ti.
Yman Tupa rehe har a'eta jumu'e katu riki. I'd
ke a'eta py'a rehe Tupd moi ti. Ywa ngi ma'e ke

Tupd me'd@ me'é, ame'é ke a'eta ukwa ti. Pyhyk
katu ti. > Tupd pandu ame'é ke a'eta ma'ema'e
katu, aja a'eta ukwa katu ti. Kome'é ywy keruhti
pyahu ame'é ke pyrdtdha namo Tupad muja ta ti.
Aja me'é pyrdtdha ke rehe a'eta usak ti. (Mara
ka ym amd ma'eha, ame'é ke a'e ma'ema’e rah3,
a'eta usak ti.) 6 Pe, Tupa rehe jurujar katuha ke
a'eta hijar. Aja rahd mara ka ym ipy'a ke Tupa
koty muruwakiha ti. Ajarahd, mara ka ym jurujar
katuha ehe ti. Tupa ra'yr ke myra ngd mupia
ame'é ke rehe mupyrata we ta ti, ame'&ja saka. Aja
rahd, Tupd ra'yr rehe ngd puka puka hii, ame'éja
saka ti. Aja rahd mard ka ym ipy'a ke Tupd koty

muruwakiha ti.
7Ywy rehe aman u'ar u'ar. Pe, ma'eywa uhem

katu. Ame'é ke ijar u'u katu. Ame'é@ ma'eywa ke
Tupd muhury katu. Usak katu ehe. Aja awa ti.
Je'€ha ke Tupd mujekwa nga pe. Pe, jurujar katu
ehe. Ma'e katu ame'é ke a'e ma'ema'e ti. Ma'eywa
hury katu, ame'éja saka ame'é. Ame'é tarehe Tupa
usak katu ti. 8 Pe, ywy ngi juruwe j6 uhem rah4,
ame'é kupixa jaxer riki. Kupi'i j6 uhem rah3, aja
tl. Jaxer ti. Aja amo ta ti. Je'8ha ke Tupd mujekwa
ngape. Ame'é kerehejurujar katu. Pe, a'engi hijar
ti. Ma'e katu ame'é ke aja ym ma'ema'e. Juruwe
uhem, ame'éja saka ame'é. Aja rahd, Tupa pandu
tate my: “Pehé katu ym. Aputar ym pehé&” aja my.
Juruwe ke kupixa jar jo'ok. Pe, xirik rahd, hapy.
Upa ukwai. Aja hijar ame'é ta ke Tupd mupyrara
ta ti.
Ixotyhar tarehe tapijar te'e we pesak katu rt

9Thérehe katume'é ta! Peh&reheihé apy'akatu,

a'erehe hata ihé aje'é pehé pe. Pejurujar katuha

ke pehijar ym, aja ihé akwa. Kupixa jaxer aja ym
pehé ti, aja akwa ti. Pehé& ke Tupd muhad katu,
a'erehe ma'e katu ame'é ke pehé pe a'e muwyr
ta ti. Kupixa katu, aja me'é pehé ti, aja ih& akwa
t1. 10 Tupa riki katu te ame'é ke a'e. Pehé pepy'a
katu ehe, a'erehe Jesu kotyhar ta rehe pesak katu.
Ima'e ym te ame'€ ta pe peme'é me'é katu. Ame'é
ke Tupd harai ym ta. Jete. Tapijar te'e we Jesu
kotyhar ta rehe pesak katu ri. Aja Tupd rehe
pepy'a katu, aja pemujekwa. 11 Jesu kotyhar ta
rehe pesak katu. Pehé& pame katu te aja pexo. Jesu
jywyr ym rahd we, ma peja aja te'e ta pexo, aja
japutar katu. Pe, pehé rury katu ta pexo. Jesu
jywyriha rehe pehar6 katu pexo. Pe, a'e jywyr
rahd, pehé rury katu ta. 12 Amad ta pe Tupa pandu
katu ame'é ke a'e ma'ema'e katu ta ky. Kuja: “Ihé
namo pexo ta” aja. Ame'é rehe a'eta jurujar katu.
Ame'€ rehe ipy'ahu we haro ixo ri. Ame'é ke hijar
ym ri. A'erehe Tupd pandu katu, ame'é ke a'eta
pyhyk katu. Ame'é ta aja pexo ti. Pehé dka ianam
rdi aja ym pexo.

Tupd pandu katu ame'é ke a'e ma'ema'’e katu

1314 Amard pe Tupd manga katu: “Nde rehe ihé

asak katu ta. Ne raing ta ke ihé amuheta hi ta”
aja Tupd. A'e pandu ame'€ ke a'e ma'ema'e katu

ta, aja Amara pe mujekwa. Tupa 'ar koty te we
katu te ame'é ke nixoi te. A'erehe ima'e je'@ha
namo manga katu ame'é ke Tupd ma'ema'e katu.
15 Ame'é rehe ipy'ahu te'e we ixo ri. A'erehe Tupd
manga katu ame'é ke Amara pe a'e muwyr katu.
16 Sehar sawa'e pandu ame'é ke a'e ma'ema'e katu
ta, aja sawa'e pandu rahd, i'ar koty te we pyrata



EMBEREU 6:17 xxi EMBEREU 6:20

katu ame'g je'€ha rupi a'e pandu. Aja rahd, katu
tiki. Aja rahd, sawa'e ta je'é je'éha putu'u ta riki.
“A'e ma'ema'e ym ta” aja ym pandu ta. Panduha
ke mukanim ym te ta awa, aja ukwa.

17 Amd ta pe Tupa pandu: “Pehé ke ihé amuha
ta” aja. “Ihé apandu ame'é ke ihé amukanim ym
te ta” aja a'eta pe Tupd mujekwa tar katu. A'erehe
a'e pandu ti: “Ihé apandu ame'é ke ih& ama'ema'e
katu ta” aja. 18 A'e pandu ame'€ ke Tupa mukanim
ym te ta. “Ih& apandu ame'é ke ihé ama'ema'’e ta”
aja Tupd pandu. Ame'é ke a'e muruwak ym te ta
tl. Mard ka ym te'e panduha a'e. A'erehe Tupa
kotyhar ta aja jaxo rahd, a'e pandu ame'€ ke a'e
ma'ema'e katu ta, aja jakwa katu. Jande py'a ke a'e
mata katu ti. A'erehe Tupa namo jaxo ta, ame'é ke

rehe jaharo katu jaxo. Ame'é panduha ke jahijar
ym te ta.

19 Tupd namd jande jaxo ta, ame'é rehe jahard
katu jaxo. A'erehe jajurujar katuha ke jahijar
ym ta. Tupd namd jaxo ta, ame'é riki jetehar
te ke. Mard ka ym awa mukaniha. Tupd rehe
nga jumu'eha renda keruhti pe kapy ihi. Pan te'e
hukwen kyndaha a'ep ihi. Ame'& rupi sehar pa'i
keruhii asa oho. Tupd namd pandu rahd, ame'é
rupi asa oho. Aja ywa pe Jesu oho ti. Tupa namo
a'e pandu pandu. Pante'e hukwen kyndaha ajaa'e
asa oho, ame'é&ja saka. Pe, Tupa namo ixo apo'y.
20 A'ep Jesu riki oho py. A'erehe Tupa namo jaxo
ta k¥, aja jakwa katu. Haikwer rupi jaho ta ky ti.
Jande rehe har Tupd pe a'e pandu pandu ixo. A'e
riki pa'ikeruhi. Aja te'eha a'e. Mekisende aja Jesu
riki pa'i keruhi ti.

7

Mekisende rehe har

1 Apo Mekisende rehe har ih& apandu ta. A'e
riki sehar kapitd keruhii ti. Saré ok ta pe har
tama'e kapitd keruhti. Sehar pa'i keruhii a'e ti.
Tupa pe a'e paraky ixo. Tupad riki ywatehar ke
a'e. Sehar amo kapitd keruhii ta namd Amara
jumai mai. Pe, ame'é ta ke a'e muputu'u riki.
Pe, hok koty a'e jywyr oho ixo rahd, Mekisende
uhyk ehe. Pandu ipe: “Ma peja nde rehe Tupa
usak katu” aja Amara pe. 2 Pe, ma'e ke Amara
me'é ipe. Kapitd keruhl ta ke muputu'u rahj,
a'etama'’e ke upa pyhyk raho. Upa ame'é ke Amara
mowok. Jande popa hetaha aja mowok. Ame'é
jande popa hetaha ngi har petei Mekisende pe a'e
te'e me'é. Mekisende mokdi her namd ixo: “Ko
kapitd keruht. Katu te ame'é€ ke jod ma'ema’e ame'é
ke a'e” aja her. Amo her: “Ko kapitd keruhti. Nga
jumai ym te ame'é ke a'e” aja her ti. (A'erehe
jandema'e sawa'e te aja a'e ti. Kapitd keruht a'e
ti. Jumaiha nixéi ipe ti.) 3 Mekisende pai rer ke
jande jakwa ym. Imadi rer jakwa ym ti. Hamiii ta
rer jakwa ym t1. Myja rahd a'e u'ar my? Jakwa ym
tI. Myja rahd a'e mand my? Jakwa ym ti. (A'erehe
ixuwe katu ixo, ame'&ja saka.) A'erehe Tupd ra'yr
aja a'e t. (Ixuwe katu aja ixo a'e t1.) Pa'i aja te'eha
a'e ixo.

4 Mekisende riki katu te ame'é ke, aja pekwa.
Amara jande ramti ke a'e. Amd kapitd keruhii ta
namo a'e jumai rahd, a'etama'e ke a'e pyhyk. Pe,
jande popa hetaha ngi har petei Mekisende pe a'e

te'e me'é. A'erehe Mekisende riki katu te ame'é ke
a'e, aja pekwa. (Amara 'ar koty te we katuha.)

>Rewiraind ta pa'i ta ke. Moise je'€ha mujekwa:
“Jande popa hetaha ngi har petei ma'e ke jo'ok.
Jundéu awa ta ngi jo'ok” aja pa'i ta pe mujekwa.
Ianam ta ngi jo'ok. Am6 awa ta ngi ani. Jo'ok ym.

Ianam ta riki Amaré raind ta ke t1 6 Mekisende
Rewi raind ym. Jundéu awa ym a'e. Amara ngi

ma'e ke a'e jo'ok. Jande popa hetaha ngi har peteil
ma'e ke a'e jo'ok. Pe, Amari pe a'e pandu: “Ma
pejanderehe Tupdusak katu” aja. Amara pe Tupa
pandu: “Ne raind ta ke ih& amuheta hi ta” aja.
Ame'éd Amara pe katu ame'é ke Mekisende pandu.

7 Amd pe amd pandu: “Ma peja nde rehe Tupa
usak katu” aja. Ame'é pandu ame'€ ke amo 'ar
koty te we pyratdha, aja jakwa katu. (A'erehe
Mekisende riki Amara 'ar koty te we katuha aja
jakwa katu.) 8Jande popa hetaha ngi har petel
ma'e ke pa'i ta jo'ok. Awa ta te'e a'eta. A'erehe
mano ta ti. Mekisende ani. Jande popa hetaha ngi
har petei ma'e ke a'e jo'ok ti. Pe, Tupd je'€ha rehe
amod mupinim: “A'e ixo” aja. (Aja rahd, a'e mang,
aja Tupa je'€ha rehe mupinim ym awa. A'erehe
Mekisende riki pa'i ta 'ar koty te we katuha.)

9 Pe, Mekisende pe jande popa hetaha ngi har
petel ma'e ke Amard me'¢ rahd, Rewi riki me'é
ipe t1, ame'éja saka japandu. Rewi raind ta riki
jundéu awa ta ngi jo'ok ti. Jande popa het-
aha ngi har petel ma'e ke jo'ok ti. 10 Amara
rehe Mekisende uhyk rahd, Rewi nix6i ri. U'ar
ym ri. Rewi riki hamii rehe ihi, ame'&ja saka
japandu. A'erehe Mekisende pe ma'e ke Rewime'é
t1, ame'&ja saka. Amara me'é rahd, Rewi me'é ipe
t1, ame'&ja saka. (A'erehe Mekisende riki Rewi 'ar
koty te we katuha.)

11 Tupa je'¢ha ke jundéu awa ta pe Moise me'é
rahd, Rewi raind ta pa'i ta ke. Ame'é pa'i ta Tupa
mujekwa ame'é ke ma'ema’e. Upa hymba ke nga
hapy hapy. Ame'é riki ngdma'e ma'eha. Hapy

rahd: “Nde katu te. Ma'e nde ereka'u te'eha nde
erema'eha ke nixdi te nde pe” aja ym Tupa pandu.

Aja pandu rahd, amo pa'i ke Tupd mu'am ym ta
tipe. Ani. Pandu ym. A'erehe amd pa'i keruhii ke
Tupd mu'am ta me'é te'e. Ard pa'i keruhii py. Amo
uhem ta. Ard aja ym ta a'e ti. Mekisende aja amo
pa'i keruhti uhem ta ti.

12-14 Aja japandu rahd, jandema'e sawa'e te rehe
har japandu. Kirisutu ke a'e. Aja amo kotyhar pa'i
uhem rahd, Moise je'€ha ke muruwak ta me'é te'e
tl. Pesarahd! Moise je'€ha kuja mujekwa: “Rewi
raind ta jo pa'i ta” aja. Jandema'e sawa'e te Rewi
raind ym. Jundaraind ke a'e aja jakwa katu. Junda
raind ta ngi har pa'i ym te ta riki. A'erehe Moise
je'@ha ke muruwak ta me'é te'e. “Junda raind ta ngi
har amo riki pa'i keruhii wan ta” aja Moise pandu
ym te. Aja rahd jandema'e sawa'e te pa'i keruhii
ym ta tipe. Ani. A'e riki Mekisende aja pa'i keruhii
a'etl. A'erehe Moise je'@ha ke muruwak tame'é te'e
t1.

Mekisende aja amo pa'i keruhii pu'am ti

15 Ame'é rehe har jakwa katu te we ri. Amad ko-
tyhar pa'i ke uhem. Mekisende aja a'e ti. (Kirisutu
a'e.) 16Pa'i aja a'e ke amd mu'am. Rewi raind ke
a'e a'erehe pa'i aja a'e ke amd mu'am my? Ani. Aja
ym. Uha te hiame'é ke a'e, a'erehe pa'i aja mu'am.
17 Aja Tupa je'€ha rehe panduha ihi: “Nde riki pa'i
wan ta. Aja te'e ta nde erexo. Mekisende aja nde
riki pa'i wan ta t1” aja panduha ihi. 18 Rewi raind

ta riki pa'i ta. Ame'é panduha ke Tupd mukanim.
A'eta riki pa'i ta rahd, muhd ym awa ke, a'erehe
katu ym. Jaxer t1. 19 Moise je'8ha rehe amd hendu

katu rahd: “Nde katu te. Ma'e nde ereka'u te'eha
nde erema'eha ke nixoi te nde pe” aja Tupa pandu

ym te. Apo amd kotyhar pa'i ke Tupa mu'am,

a'erehe Tupad namo jaxo ta k§. Ame'é rehe jaharo

katu jaxo. Katu te ame'é.

2021 Amo6 we ti. Jesu ke pa'i aja Tupd mu'am
rahd, a'e pandu: “Ihé ruhd te hii ame'é ke ihé.
A'erehe ih& apandu ame'é ke ih& ama'ema’e katu
ta” aja. Aja Rewi raind ta rehe har a'e pandu ym.
Pa'i ta aja a'e mu'am rahd, a]a pandu ym. Pe, Jesu
rehe har a'e pandu. Ame'é ke Ndawi mupinim.
Kuja:

“Jandema’e sawa'e te manga katu: ‘Ihé ruha te hii
ame'é ke ihé. A'erehe ih& apandu ame'é ke
ih& ama'ema’e katu ta’ aja.

Kuja a'e pandu ti: ‘Nde riki pa'i wan ta. Aja te'e
ta nde erexo’ aja.” (Ame'é panduha ke a'e
muruwak ym te ta.)

22 “Jesu riki pa'i” aja Tupd pandu. A'erehe a'e
pandu ame'é ke a'e ma'ema'’e katu ta, aja mujekwa
katu. (A'erehe Kirisutu pa'i keruhti a'e t1.)

23 Amg we ti. Pa'i ta heta riki. Rewi rainé mand
ta ame'd ta ke a'eta, a'erehe mard ka ym tapijar
te'e we pa'itama'e parakyha ke ma'ema'eha. Petel
mano rahd, amo riki henda pe paraky ixo. A'erehe
a'eta heta riki.

24 Jesu ani. Uha te hii ame'¢ ke a'e. A'erehe
Jesuma'e ma'eha ke amd pyhyk ym te. Pa'ima'e
ma'eha ke pyhyk ym te. Aja te'e ta pa'i ke Jesu.
25 “Jesu rehe ihé ajurujar katu. A'erehe ihé ke

emuhd katu” aja Tupa pe amo pandu. Ame'é ta ke
Jesu muhad katu apo 'y. Aja te'e ta muha katu ixo
ti. Uhd te hti ame'g ke a'e. A'erehe aja te'e ta Tupa
namo a'e pandu pandu. Jurujar katu ehe ame'é ta
rehe har a'e pandu pandu. A'erehe ame'é ta ke a'e
muha katu.

Jesurikijandema'e pa'i keruhti katu te ame'é ke

26 Jesu riki jandema'e pa'i keruhti. A'e jo riki
a'ewan, ame'éja saka. Katu te ame'é ke a'e. Katu
ym ha nixoi te ipe. Ma'e ka'u te'eha ma'eha ke
nixoi te ipe ti. Ma'e ka'u te'eha ma'ema'’e, ame'é ta
aja ym te a'e ixoha ti. Pe, ywa pe a'e ke Tupa raho.
Hake a'e mapyk. (Aja raha: “Katu te ame'é ke ko”
aja mujekwa katu.)

27 Sehar pa'i keruhil ta aja ym Jesu ti. Sehar
pa'i keruhii ta arapuharan ta ke hapy. Ima'e ma'e
ka'u te'eha ma'eha ke rehe muhepy. Ame'é ke
hapy. Aja wera rahd pame katu te hapy. Jesu
aja ym. Pe, am0 ta ma'e ka'u te'’eha ma'ema'eha
ke rehe pa'i keruhti muhepy. Ame'€ ke sehar pa'i
keruht hapy ti. Aja wera rahd pame katu te hapy.
Jesu aja ym ti. Peteihar a'e mand. A'e j0. A'lewan
ame'é. Upa awa ta ma'e ka'u te'’eha ma'ema'eha
ke rehe a'e muhepy. A'erehe a'e mand. 28 Sawa'e
ta ke pa'i keruhli wan ta aja Moise je'@8ha mu'am.
Ame'é sawa'e ta pitu te'e. Ma'e ka'u te'eha ke
ma'ema'e, a'erehe pitu te'e. Jesu ani. Pitu te'e ym
a'e. Pe, Moise je'€ha muwyr. A'engi: “Jete atu te ihé
apandu” aja Tupa pandu. “Ihéra'yr ke pa'i keruhi
aja ih& amu'am ta” aja. Ta'yr riki katu te ame'é ke
a'e. Ajate'e ta a'e ixo.

8

Jesurikijandema'e pa'i keruhii

1 Pesarahd! Pa'i keruhti rehe har ihé apandu
ramod. Aja me'@ pa'i keruhii Jesu. Ywa pe Tupd
rake a'e wapyk ui. Tupd pyritd te hii ame'é ke
a'e. 2Tupd rehe ipy'a moi moiha renda te ke Tupa
mujd, ame'éja saka. Ywa pe ihi ame'é ke muja.
A'erehe ame'é ke sawa'e ta mujd ym. Ame'é rehe
kapy ihi, ame'éja saka. Katu te ame'é ke ame'8.
A'ep Tupd ixo. A'ep pa'i keruhiima'e ma'eha ke
Jesu ma'ema'e katu, aja a'e ixo.

3Yman sehar pa'i keruhti ta pame katu te amo
mu'am. Ma'e ke myrape 'ar pe a'eta moi mol
“Tupdma'e ke ko” aja a'eta pandu. Ame'é ke ywa
ngi Tupd usak, ame'&ja saka. Arapuharan ta ke
a'eta hapy hapy ti. (Aja ymanihar ta ima'e ma'e
ka'u te'’eha ma'ema'eha ke rehe muhepy.) A'erehe
ma'e ke Tupa pe Jesu me'é ta me'é te'e ti. Pa'i
keruhii a'e, a'erehe ma'e ke me'é ta me'é te'e.
Arapuharan ani. Kuja. Tupd pe a'e pandu: “Ko
ihé axo. Nde pe ihé ajume'd” aja. ¢ Kome'é ywy
keruhil pe a'e ixo ta tipe rahd, pa'i aja ym ta a'e.
Ko pa'i ta ixo. Kome'g ywy keruhil pe ixo. A'erehe
Jesu ani. Pa'i aja ym ta a'e. Tupa pe ma'e ke sehar
ta me'é@ me'é. Moise je'8ha mujekwa, aja a'eta me'é

me'é, > Pa'ima'e ma'eha ke sehar ta ma'ema'e ti.
Ame'¢ ma'eha ywa pe ma'eha aja saka tI. Yman

Moise mujdha ke aja ti. Tupa rehe ngd jumu'eha
renda ke a'e muja. So'o pirer ok ke te'e ame'é.
Ame'é ke a'e muja tate rahd, Tupa pandu ipe:
—So'o pirer ok mujdha ke nde pe ihé amujekwa
ta. Ywy'd keruhii pe nde erexo rahd, ihé amu-
jekwa ta nde pe. Ywa pe amo ihi, aja me'é amu-

jekwa ta. Aja me'é emuja katu te ti — aja Moise
pe.

6Jesu riki amd kotyhar. Ywa pe pa'ima'e ma'eha
ke a'e ma'e. A'erehe ima'e ma'eha riki sehar pa'i
‘ar koty te we katuha. Ma'e panduha ke Tupa
namo Jesu pandu. Kuja: “Ihé amand ta, a'erehe
nga rehe nde py'a emujywyr” aja ipe. Ame'é pan-
duha i'ar koty te we katuha. Moise pe je'8ha me'g,
ame'é 'ar koty te we katuha. Pandu katuha ke Jesu
ma'ema’e katu ti. Kuja. “Ihé rehe jurujar katu
ame'é ta ke ith& amuhad katu ta” aja. A'erehe pan-
duha ke Tupd namo Jesu pandu. Ame'é ke Moise
pe me'é, ame'é 'ar koty te we katuha. A'erehe i'ar
koty te we katuha.

7 Je'éha ke Moise pe Tupd muwyr. Ame'€ riki
katu te ame'€ ke rahd, amo je'€ha ke Tupd muwyr
ym ta tipe. 8 Ymanihar ixotyhar ta riki katu ym
aja Tupd ukwa katu. Hendu ym ehe. A'erehe amo
je'8ha ke a'e muwyr ta me'é te'e. A'erehe yman
kuja jandema'e sawa'e te pandu:

“Yman rahd jundéu awa ta pe ihé je'@ha ke ihé
amondo ta.

Pyahu ame'g ke. Junda raind ta pe ihé amondo ta
ti.

9 Pehé ramiii ta ke Eji ywy ngi ihé amuhem rah3,
ihé je'€ha ke ih& amondo nga pe.

Ihéje'8harehe a'eta hendu ym. Je'8ha mujekwa aja
a'eta ma'ema'e ym riki. A'erehe a'eta ke ihé
ahijar ti.

Ame'é je'€ha ke haind ta pe ih& amondo ym ta ti.
Amo kotyhar je'€ha ke amondo ta.

10 Apo amd kotyhar je'€ha ke jundéu awa ta pe ihé
amondo ta.

Yman rah§, ihé je'€ha ke a'eta pe ih& amujekwa ta.

Nga py'a rehe ihé amoi ta. A'erehe upa katu te
ukwa ta. Pe, a'eta hendu katu ehe. (A'erehe
mu'e ym ta ihé rehe har)

Ihé kotyhar ta ke a'eta. A'etama'e Tupd ihé. A'eta
rehe ih€ asak katu ta” aja jandema'e sawa'e
te pandu.

11 Amo we a'e pandu ti:

“Upa katu te ih& rehe har nga ukwa ta. Upa katu
te kapitd keruhti ta ukwa ta ti. Upa katu te
miasu ta ukwa katu ta ti.

A'erehe ianam ta ke a'eta mu'e ym ta: ‘Jandema’e
ana'e te rehe har pejumu'e’ aja pandu ym

a.

A'eta ixo, ame'é ywy pe har ta ke aja ym a'eta
mu'e ta ti. ‘Jandema'e sawa'e te rehe har
pejumu’e’ aja mu'e ym ta ti.

Upa kattu te ngd ukwa katu, a'erehe aja pandu ym

a.

12Ma'e ka'u te'eha ke a'eta ma'ema'e tipe. IThé py'a
jywyr ta nga rehe.

Upa ngdma'e ka'u te'eha ma'ema’eha ke ih& aharai
ta” aja jandema'e sawa'e te pandu.

13 Je'8ha pyahu ke Tupa muwyr, aja a'e pandu.
Aja rahd muwyr py ame'é ke mukwehehar. Pe,
kwehehar rahd, ombor. Katu ym rahd, ombor
tl. A'erehe muwyr py ame'é ke Tupd mukanim.
(Moise je'€ha ke mukanim.)

9

Tupad rehe ipy'a ke moi mot ha rehe har
1Yman Tupa pandu jande ramiii ta pe. Panduha
py ke ame'g, aja jakwa. “Ihé Tupd. Ihé je'€ha rehe



EMBEREU 9:2 XXX EMBEREU 9:5

pehendu katu rahd, pehé rehe ihé asak katu ta”
aja. Pe, so'o pirer ke te'e ok ke a'eta muja. A'ep
Tupé rehe ipy'a ke a'eta moi moi. Myja me'é Tupa
rehe ipy'a ke a'eta moi moi my? Ame'é ke Tupa
mujekwa katu. 2 Pe, sehar so'o pirer ke te'e ok
keruhil ke a'eta muja. Jupyka riki so'o pirer ti.
Mokadi kapyihi. Peteikapy hukwen koty ihi. Ame'é
pe ma'e weraha tyma i'di. Myrape ihiti. Ame'é 'ar
pe mbeju ke pa'i mou. Aja Tupa rehe ipy'a ke moi
moi ngd. Ame'é kapy: “Katu” aja ngd panduha.
3 Ame'é kupe koty amo kapy ihi. Ame'€ riki: “Katu
te me'é ke” aja jande ramiii ta pandu. A'ep Tupa
ixo, ame'&ja saka. Pan rukwen kupe koty ihi. A'ep
Tupa ixo, ame'éja saka. ¢ Ame'€ kapy pe kaixa ihi.
Myra ke te'e mujd ame'é ke. Upa katu te itatawa pe
pukek. Ame'é kaixa 'ar pe ma'e pihe katu ame'é
ke ukwai. Amo kaixa a'ep ihi ti. Itatawa ke te'e
upa katu te ame'é pe pa'i pukek ti. Ame'é kaixa
jywi pe parasuku ihi. Itatawa ke te'e muja ame'é
ke. Ame'€ pe: “Mana” ihi. (Yman ame'é ke jundéu
awa ta pe Tupd me'd) Ame'é kaixd pe myra ihi
ti. Ardma'e ke. Yman xirik rahd, ame'& ngi hokyr
uhem. Ame'é kaixd pe mokoi itape ihi ti. Ame'é
rehe je'€ha ke Tupd mupinim. Jande popa (10)
je'8ha ame'é ke. Ame'é rehe jundéu awa ta hendu
katu ta me'é te'e. 5 Ame'é kaixa 'ar pe ma'e'd i'ai.
“Xerumi” aja riki. Ipypo namo ixo. Tupad je'€ha
rahoha ta aja ame'é ta ti. Ipypo pirar, aja i'ai.
Ame'é 1'ai rahd, Tupd riki a'ep ixo ti, aja ame'é
mujekwa nga pe. Ma'e renda 'ar pe ipypo pirar
aja 1'di. Ma'e ka'u te'eha ke ngd ma'ema'e. Ame'é
ta rehe Tupa ipy'a jywyr ti, aja mujekwa ti. Ipypo
pirar ajai'dirahd, aja mujekwa katu. Apoupakatu

te ame'é kapy rehe ihi ame'g ke ih& amujekwa ym
ta ri. Ta'yr mijo amujekwa.

6 Upa moi katu rahd, kuja pa'i ma'ema'eha ke.
Sehar so'o pirer ok keruhii kapy katu ame'é pe
ma'e ke ma'ema'e ixo. Wera rahd pame katu te
a'ep pa'i ta ma'e ke ma'ema'e ixo. 7 Jywi pe pa'i
keruhil jo ixe katu. Kapy katu te ame'é pe ixe.
Petel warahy 'ar aha oho rahd, peteihar jo ixe oho.
Amd ta rymba ruwy ke namo ixe oho. Ame'é
ke Tupa pe mujesak, ame'éja saka. Pe, pandu:
“Ma'e aka'u te'eha ke ihé ama'ema'e. Ko ihé rymba
ruwy ihi. Ame'€ arur. A'erehe ihé rehe nde py'a
emujywyr katu” aja Tupa pe. Amo we ti. Kuja
pandu ti: “Ukwa ym ha rupi ma'e ka'u te'eha ke
nga ma'ema'e. Ko amd ta rymba ruwy arur ti.
A'erehe nga rehe nde py'a emujywyr katu ti” aja
Tupa pe ti. 8 So'o pirer ok keruhii pewehi rahg,
mard ka ym kapy rehe johu nga ixeha, aja Tupa'a
mujekwa katu nga pe. (Aja rahd, Tupd ixo, ame'é
pe oho ym awa, aja mujekwa.)

9 Aja apo ti. Mara ka ym kapy katu te ame'¢ pe
ngd ixeha. Kuja jakwa. Ymanihar ta ma'e ke Tupa
pe werur. Ipy'a ke ngd moi moi ehe rahd, ma'e
ke ngd werur. Pe, ame'é hymba ta ke tapijar te'e
we pa'i ta hapy hapy ri. Upa ukwai. Aja rah3, upa
ame'é ke a'eta py'a ke juhyk ym we ri, aja jakwa
katu. 10 Pesarahd! (Ymanihar ma'ema'eha awa
py'a ke juhyk ym we ri.) Ame'é ymanihar je'@ha
kuja mujekwa. Ma'e ke ja'u katu my. Y aja me'€ ke
ja'u katu my. Myja Tupa koty ipy'a juhyk, aja ixo
my? Ame'é ke ma'ema'e ti. Upa aja ymanihar ke
awa ma'ema'eha jo. (Ani. Nga py'a juhyk ym.) Apo
ani. Amo kotyhar Tupd mujekwa, a'erehe ame'é

ymanihar ke upa. (Apo Tupd mujekwa ame'é ke
awa py'a juhyk katu te.)

11 Pe, Kirisutu uwyr raha, pa'i keruht aja a'e
uwyr. Pe, ma'e katu ame'é ke ixotyhar ta pe a'e
me'é me'é. Pa'i keruhli ma'eha ke a'e ma'ema'e
katu. A'e ma'eha renda ke kome'é ywy keruhil pe
ihi ym. Sawa'e mujd ym ti. Ywa pe Tupa rake a'e
ma'ema'e. A'erehe katu te ame'é ke ame'é renda.
Kome'é ywy keruht renda 'ar koty te we ame'é
katuha. 12Kapy katu te ame'é pe sehar pa'i keruhii
ixe oho. Aja Kirisutu ixe oho ti. Ywa pe katuha
renda pe ixe oho ti. Peteihar jO0 ixe oho. Amo
amd we ani. Arahd arapuhame ruwy ke Tupa
pe mujesak ym. Tapi'iruhu ruwy ke mujesak ym
tl. Ani. Ima'e huwy ke Kirisutu muhem, a'erehe
jande ke Tupd muhd katu. Pe, aja te'e ta inamo
jaxo katu. 13 Jundéu awa ta ukwaha aja amo ta
ipy'a juhyk ym, aja ixo rahd, arapuharan ruwy
pe ngd ki'aha ke ombor, ame'éja saka. Tapi'iruhu
ruwy ke namo aja t1. Nga ki'aha ke kutuk, ame'&ja
saka ti. Aja rahd, Tupd rehe nga jumu'eha renda
keruhii pe ixe katu ti. Tupa rehe ipy'a ke moi moi
katu ti. Tapi'iruhu ra'yr upa ukwai rahd, ame'é
tatimbuk ke y namd mupara. Pe, ame'é ke mupipi
nga rehe. Aja raha nga ki'aha ke ombor, ame'&ja
saka ti. Aja rahd, Tupd rehe nga jumu'eha renda
keruht pe ixe katu ti. Tupa rehe ipy'a ke moi
moi katu ti. Aja ukwaha. 14 Ame'8 riki jetehar
te ke. Aja rahd, Jesu ruwy riki i'ar koty te we
ipy'a juhykiha. Tupd'a riki uhd te hii ame'é ke a'e.
A'ema'e pyratdha namo Tupa pe Kirisutu pandu:
“Ko ih& axo. Upa ma'e ka'u te'eha ma'ema'eha ke
rehe amuhepy. Ame'é rehe ih& amano ta” aja a'e

pandu ipe. A'e riki katu te ame'é ke. Nix0i te ma'e
ka'u te'eha ma'eha ke ipe. A'erehe Kirisutu ruwy
i'ar koty te we katuha. Ma'e jaka'u te'eha ke jama'e
rahd: “Ma katu ym jande” aja jakwa. Ani. Ame'é
jakwaha ke Kirisutu mukanim ta. Huwy pe juhyk
ta. Ajarahd, Tupa rehe jande py'a jamoi moi katu
ta. Ixuwe katu te hti ame'é ke a'e.

15 Huwy pe ngd py'a juhyk katu, a'erehe pan-
duha pyahu ame'€ ke Tupa namo Kirisutu pandu.
A'erehe: “Ihé kotyhar ta aja pejumuruwak” aja
Tupad pandu ame'é ta ma'e ke pyhyk ta. Kuja. Tupa
pandu katu: “Ihé ra'yr rehe jurujar katu ame'é ta
ke ih& amuha katu ta” aja. Kirisutu ruwy namo
nga py'a juhyk katu. Ame'é pandu katuha aja,
uhdha namo ixo ta. Pyhyk ta, ame'éja saka ame'é.
Panduha ymanihar namé ixo rahd, ma'e ka'u
te'eha ke ngd ma'ema'e. Ame'é ke rehe Kirisutu
muhepy. A'e mand rahd, muhepy. A'erehe ma'e
ka'u te'’eha ma'ema’eha ngi poir, ame'&ja saka.

16-17 Amd mupinim: “Ih& amand rahd, upa katu
te ihéma'e ke nema'e wan ta” aja. A'e riki mand
ym rahad we ima'e ke amo pyhyk ym. A'e mano,
aja mujekwa ym rahd we ima'e ke mara ka ym
pyhykiha. Mand rahd, ima'e ke ngd muhai. 18 Aja
saka ymanihar panduha ke. Tupa pandu: “Ihé
je'€ha rehe nde erehendu katu rahd, nde rehe ihé
asak katu ta” aja. Ame'8 riki ymanihar panduha
ke. Hymba ruwy jo'ok rahd j6 ame'é panduha
rehe hendu katu, aja mujekwa. (Hymba jukwa,
huwy muhem, a'erehe hendu ta me'é te'e, aja
mujekwa. Awa mano te, a'erehe ima'e ke muhai,
ame'8ja saka.) 19 Kuja riki. Jundéu awa ta pe
Tupa je'€éha ke Moise mujekwa. Ame'é mujekwa

py. Pe, tapi'iruhu ke jukwa. Pe, huwy ke a'e jo'ok.
Arapuhame ke jukwa ti. Huwy ke jo'ok ti. Ame'é
ke y namd mupara. Pe, ame'é ke jundéu awa ta
rehe a'e mupipi. Myra ra'yr raka pe mupipi. Myra
ra'yr rer: “Iso.” Arapuharan ra ke mupird. Ame'é
pe mupipi ti. Tupa je'8ha rehe mupipi ti. 20 A'e
pandu:

—Tupd pandu pehé pe: “Ihé je'd@ha rehe pe-
hendu katu rahd, pehé rehe ih€ asak katu ta” aja.
Ame'é rehe pehendu katu ta, aja ihé amujekwa
apo'y. Tapi'iruhu ruwy ke ih& amupipi pehé rehe
rahd, pehendu katu ta aja ihé amujekwa. Ara-
puhame ruwy ihé amupipi rahd, aja ti. Pehendu
katu ta, aja ih€ amujekwa ti— aja Moise pandu.

21 Aja so'o pirer ok keruhii rehe huwy ke Moise
mupipi t. Upa so'o pirer ok wyr pe ihi ame'¢ ke
rehe mupipi ti. Myrape rehe mupipi ti. Arapuha-
ran ka musururuha renda rehe aja ti. Mupipi tI.
Upa so'o pirer ok wyr pe ihi ame'é ke rehe mupipi.
22 Jete riki. Tupad je'€ha ke amd mupinim: “Upa
ma'e ke rehe huwy ke mupipi rahd, ame'é riki
xi'aha ke kutuk” ame'éja saka. Aja apo ti. Ma'e
ka'u te'eha ke amd ma'ema'’e rahg, pe, amo mana.
Huwy ke muhem. Aja rahd j6 Tupa ipy'a jywyr
katu ehe.

Ma'e ka'u te'’eha ma'eha ke rehe Jesu muhepy

23 Kome'é ywy keruhil pe so'o pirer ok keruhii
ihi. Ame'é riki ywa pe ihi, ame'&ja saka. Pe, kome'é
ywy keruhti pe ihi ame'é rehe huwy ke mupipi.
Ajakutuk ame'é ke aja mujekwa. Ywa peihiame'é
ke aja ti. Huwy pe mupipi ti, ame'&ja saka. A'eta
rymba ruwy 'ar koty te we katuha ke Tupa putar.

Ame'é Kirisutu ruwy ke. 24 Ywa pe ihi, aja kapy
katu te ame'é ke amd mujd, kome'é ywy keruht
pe. Ame'é pe Kirisutu ixe ym oho. Awa ta muja
ame'é pe ixe ym oho. Ani. Ywa pe te'e oho. Tupa
rake a'e ihi. Pe, jande rehe har inamd a'e pandu
pandu ui. 25 Warahy 'ar rahd pame katu te kapy
katu te ame'é pe sehar pa'i keruhii ixe oho. A'eta
rymba ruwy namo ixe oho. Kirisutu ani. Tupa
pe a'e jume'é rahd, heta ym mand a'e. Petelhar
mand. Peteithar huwy uhem ti. 26 Heta mand ta
tipe rahd, heta a'e pyrara ta tipe ti. Kome'g¢ ywy
keruhti Tupd muja rahd har ngi heta pyrara ta
tipe. Heta mano ta tipe ti. Aja ym riki. (Peteihar
mand.) 'Ar rehe angaha uhyk tate apo 'y. Pe,
Kirisutu uwyr. Tupd pe a'e jume'é. Pe, mand.
A'erehe ngd ma'e ka'u te'eha ma'ema’eha ke rehe
a'e muhepy. 27 Upa awa ta mand ta me'e te'e.
Petethar mand. A'engi Tupa pandu ta. Katu awa
ixoha my? Katu ym my? Ame'é ke a'e pandu ta.
Pe, awa ixo ai te'e rahd, ame'é ke a'e mupyrara

ta. Ima'e ka'u te'eha ma'ema'eha ke rehe a'e atu
muhepy, ame'&ja saka. 28 Kirisutu ani. Petethar a'e

manod ti. Tupd pe a'e jume'€. Pe, mand. Aja nga
ka'u te'eha ma'ema'eha ke rehe a'e muhepy. Petel
awama'e ke rehe muhepy my? Ani. Aja ym. Upa
katu te awa tama'e ke rehe muhepy. Mokdihar a'e
uwyr ta ti. Arahd, ma'e ka'u te'’eha ma'ema'eha ke
rehe a'e muhepy ym te ta ti. Ani. A'e uwyriha rehe
hard ame'é ta ke a'e muha katu ta uwyr.

10

1 Moise je'€ha riki upa katu te ma'e ke mujekwa
ym. Jetehar te ke aja ym. Ma'eha ran aja saka. Aja

rahd, ma'e katu ame'é ke jande pe Tupd muwyr

ta, aja mujekwa. Jetehar te ke ame'é. Ame'é ke

Moise je'8ha mujekwa we mi ti. Pesarahd! Warahy

‘ar rahd pame katu te ngd rymba ke sehar pa'i

keruhii jukwa. Ame'€ ruwy ke Tupd pe mujesak

tipe, ame'&ja saka. Nga py'a ke juhyk ym ame'é.

Hymba werur ame'é ta Tupd rehe ipy'a ke moi

moi. Ame'é ta pe: “Pehé katu te. Ma'e peka'u

te'eha pema'eha ke nixoi te pehé pe” aja ym Tupa
pandu. (A'erehe amo jetehar te ke Tupd mujekwa
ta me'€ te'e.) 2 Hymba ke hapy ame'é ta py'a ke
huwy juhyk rahd, a'eta pyai ym ta tipe. Jupandu
ym nga jupe: “Ma'e jaka'u te'eha jama'eha namo
jaxo” aja. Pyaiym ta tipe. Hymba ke jukwa ym we
ta tipe ti. Huwy ke jo'ok ym we ta tipe ti. Upa ame'é
ke muputu'u tatipe. 3Aja ymriki. Warahy 'ar raha
pame katu te ngd rymba ke jukwa. Huwy ke jo'ok
ingiti. A'erehe ma'e ka'u te'eha ma'eha nama ixo,
ajaame'é¢ mujekwa. 4 Tapi'iruhu ruwy ke awa py'a
ke juhyk ym. Arapuhame ruwy ke juhyk ym ti.
Ma'e ka'u te'eha ma'eha ke ipy'a ngi juhyk ym riki.
> A'erehe kome'dé ywy keruhii pe Kirisutu uwyr
tate rahd, Tupd pe a'e pandu:

“Nde rehe nga ipy'a moi moi rahg, ngd rymba ke
hapy hapy. Ame'é ke nde ereputar ym riki.
Amoma'e ke nde pe ngd me'é ame'é ke nde
ereputar ym ti. (Ame'é ke nga py'a juhyk
ym, a'erehe nde ereputar ym.)

Awa aja te'e ihé ke nde eremondo ta. (Aja rah,
nde ereputar ame'é ke ih& ama'ema'e katu
ta.)

6 Ma'e ka'u te'eha ma'ema'eha ke ngd mukanim
rahd, ngd rymba ke hapy. Ame'é rehe nde

rury ym.

Nde rehe ipy'a ke ngd moi moirahd, ngd rymba ke
upa katu te hapy. Ame'€ rehe nde rury ym
t1. (Ame'€ ke nga py'ajuhyk ym, a'erehe nde
rury ym.)

7A'erehe ih& apandu: ‘Papa! Nde riki Tupa! Ko ihé
axo. Nde erepandu ame'é ke ih& ama'ema'e
katu ta.

Ihé rehe har Moise je'€ha rehe panduha ihi. Aja
nde erepandu ame'é ke ihé ama'ema'e katu
ta’ ” aja Kirisutu pandu.

8 A'e pandu py: “Nde rehe nga py'a ke nga moi
moirahd, ma'e hymba ke upa hapy. Ame'€ ke nde
ereputar ym. Ame'é€ rehe nde rury ym ti. (Ame'é
ke ngd py'a juhyk ym, a'erehe nde ereputar ym.)
Ma'e ke nde pe nga werur rahd, aja ti. Nga rymba
upa katu te hapy rahd, aja ti. Ma'e ka'u te'eha
ma'ema'eha ke ngd mukanim rahd, nga rymba
hapy rah3a, aja ti. Ame'€ ta ke nde ereputar ym
tl. Ame'€ ta rehe nde rury ym ti. (Ame'é ke nga
py'a juhyk ym, a'erehe nde ereputar ym ti)” aja
Kirisutu pandu. Aja me'é a'e pandu riki. Moise
je'8ha mujekwa, aja ma'e hymba hapy tipe. Moise
je'8hamujekwa aja ma'e ke Tupd pe ngd werur tipe
ti. 9 Kirisutu pandu ti:

—Papa! Nde riki Tupd! Ko ih& axo. Nde
erepandu ame'é ke ihé ama'ema’e katuta—ajaa'e
pandu.

Aja raha, ngd rymba hapy ame'd¢ ke Tupa
mukanim. Ymanihar ixoha ke mukanim, ame'é&ja
saka. Pe, henda ke pe Kirisutu mand. A'erehe nga
rymba ke hapy ym ta me'é te'e apo 'y. 10 Tupa
putar ame'é ke Jesu Kirisutu ma'ema'e katu. A'e

manod. Peteihar a'e mand. A'erehe ma'e jande

jaka'u te'eha jama'ema’'eha ke jande py'a ngi Tupa

juhyk katu.

11 A'etama'e ma'eha ke jundéu awa tama'e pa'i
ta pame katu te ma'ema'e katu. Wera rahad pame
katu te ma'ema'e. Amd amo rahd, nga rymba hapy
hapy. Heta hapy tipe. Ame'é hapy rahd, ma'e ka'u
te'eha ma'ema’eha ke mukanim ym te. 12 Kirisutu
mano rahd, ani. Petethar a'e mand. Nga ka'u te'eha
ma'ema'eha ke rehe a'e muhepy. Aja te'e ta ame'é
katu. Aja rahd, awa ta py'a ke Tupa juhyk katu
apo 'y, aja mujekwa katu. Pe, upa rahd, Tupa rake
a'e wapyk oho. (Aja rahd, katu te ame'é ke a'e, aja
mujekwa katu.) 13 A'ep pewe ihi ri. Upa katu te
Kirisutu ruwajan ta ke Tupa muputu'u ym raha
we, a'ep pewe ihiri. 14 Peteihar a'e mand. A'erehe
ma'e ka'u te'eha ma'ema’eha ke nga py'a ngi Tupa
juhyk katu. Ame'é ta pe Tupa pandu: “Pehé katu
te. Ma'e peka'u te'eha pema'eha ke nixoi te pehé
pe” aja. Aja te'e ta a'eta ixo.

15 Ame'¢ ke jande pe Tupa'a mujekwa katu ti.
Tupa pandu ame'é ke a'e mujekwa py. 16 Ame'é ke
amO mupinim. Kuja:

“Tupa panduha ke Tupd'd mujekwa: ‘Yman raha,
am0 panduha ke ih& kotyhar ta pe ihé
amondo ta. Kuja riki.

Ihé je'€ha ke ipy'a pe ihé amoi katu ta. 1aka ke
ihé& amujanam ym ta. Aja rahd, harai ym
te ta’ aja riki.” Aja Tupa panduha ke amd
mupinim.

17 A'engi Tupd pandu: “A'eta ma'e ka'u te'eha
ma'ema'eha ke upa katu te ihé ahardai ta. Upa
ma'e jaxer ai ame'é ma'ema'eha ke ih& aharai ta

ti” aja. 18 Aja rahd Tupd ipy'a jywyr nga rehe. Upa
ame'é ke Tupd hardi katu te. Ipy'a jywyr nga rehe.
A'erehe amd we ngd rymba hapy ym ta me'é te'e.

Ma peja Tupdrehe jahyk katu

19Thé mu ta! Pesarahd! Jesu mand rahd, huwy
ke uhem. A'erehe Tupd ixo ame'é pe jaxe katu te.
Kapy katu te ame'g pe jaxe katu te, ame'&ja saka.
Ywa pe har ame'é pe jaxe katu te, ame'éja saka.
20 Pan rukwen rupi hape pyahu ame'¢ ke mu-
sorok, ame'éja saka. A'e mand, a'erehe musorok,
ame'&ja saka. A'erehe Tupd ixo ame'é pe jahyk
katu. Jesuriki uha te hiiame'é ke a'e, a'erehe Tupa
rehe aja te'e ta jahyk katu. 21 Jesu riki pa'i keruh.
A'e riki ixotyhar tama'e kapitd keruhii. 22 A'erehe
ma peja Tupd ixo ame'é pe jahyk katu. (Aja pandu
rahd, Tupd namo japandu pandu katu.) Te'eha
namo aja ym japandu pandu inamd. A'e riki Tupa,
ame'é rehe jajurujar katu. Ame'e jakwa katuha
namo ma peja inamd japandu pandu. Jande py'a
ke Tupd juhyk, a'erehe ma peja: “Ma'e jaka'u
te'eha jama'ema'eha namo jaxo” aja ym japandu.
Jande py'a ke Tupa upa juhyk. Y namo jande
upa jajukutuk, ame'éja saka jande py'a juhyk. Aja
jaxo rahd, japandu pandu inamd. 23 Inamd jaxo
ta k§. Ame'é rehe jaharo katu jaxo. Aja amo ta
pe japandu. Ma peja ame'é ke jahijar ym. Tupa
pandu, ame'é ke a'e ma'ema'e katu. Ame'é ke
jakwa katu, a'erehe md peja jaharoé katuha ke
jahijar ym.

24 Amd Jesu kotyhar ta rehe har ma peja
jakwa jakwa jaxo. Aja rahd, a'eta namo ma'e ke
jama'ema'’e katu jande juehe. Ma peja amo tarehe



EMBEREU 10:25 x1 EMBEREU 10:29

japy'a katu ti. Ma peja amo ta pe ma'e katu ame'é
ke jama'ema'e ti. 25 Jesu kotyhar tama'e jy'ariha
renda pe amo ta jy'ar ym uwyr apo 'y. Ma peja
ame'é ta aja ym jande. Ma peja jande johu jajy'ar
katujaxo. Ma pejajande py'a ke jamata katu jande
juehe jaxo. Jandema'e sawa'e te riki jywyr tate aja
pekwa katu. A'erehe ma peja i'ar koty te we jande
py'a jamatd katu jande juehe jaxo.

Jurujar katuha ke hijar rahd, pyrara ixo ta

26 Jetehar te ke jande pe Tupd mujekwa. A'engi
tapijar ma'e jaka'u te'eha ke jama'ema'’e jaxo rah3,
mard ka ym ame'é ke jamukaniha. Ma'e muhep-
yha riki nix6i te. Jande rehe Tupad ipy'a jywyr,
ame'é ke mukanim, ame'&jasaka. 27 Ajaraha, Tupa
mupyraraha rehe j6 jahard jaxo. Jakyjeha namo
jahard jaxo. Amo we ti. Tupd ke putar ym, ame'é
ta riki tata keruhti pe oho ta. A'ep pyrara hii ixo.
Aja tapijar te'e we ma'e jaka'u te'eha ke jama'e
jaxorahd, japyrara hi jaxo ti.

28 Moise je'8ha mujekwa aja amd ma'ema'e ym.
Hendu ym riki. (A'erehe tupéran rehe ipy'a moi
mol.) Ame'é ke mokdi sawa'e ta usak. Mahapyr
usak my. Aja rahd: “Ma'e nde ereka'u te'eha ke
nde erema'e” aja a'eta pandu. Aja rahd, ame'é
ma'ema'e ame'é ke ngd jukwa riki. Pyrara usak
ym ehe. Jukwa riki ti. 29 Aja raha: “Tupa ra'yr
ihé aputar ym” aja pandu ame'é ke i'ar koty te
we Tupd mupyrara ta. Jesu mand rahd, huwy
ke uhem. A'erehe Tupd pandu katu: “Ihé ra'yr
rehe jurujar katu ame'é ta py'a ke ihé ajuhyk ta”
aja. “Ma ame'é Jesu ruwy riki jaxer” aja pandu
ame'é ke aja ti. I'ar koty te we Tupd mupyrara

ta ti. Tupd'd rehe juru ai ti. Tupd'd ipy'a katu
ame'é ke a'e. Juru ai ehe. Ame'é juru ai ame'é
ke i'ar koty te we Tupd mupyrara ta ti. 30 Tupa
pandu: “Katu ym ame'g ta ke ih& amupyrara ta.
Ame'é ta rehe juja katu te ih& amujywyr ta” aja
riki. Tupa pandu, ame'é ke a'e ma'ema'’e katu aja
jakwa katu. Amo we ti. “Ixotyhar ta ke jandema'e
sawa'e te mupyrara ta. Aja rahd, ma'e ka'u te'eha
ma'ema'eha ke hijar ta” aja Tupa ukwa. Ame'é ke
jakwa katu ti. 31 Tupa riki uha te hii ame'é ke a'e.
A'e mupyrara rahd, méte hii pyraraha.

32 Yman pexoha rehe har pekwa pekwa pexo.
Jetehar te ke pehé pe Tupd upa mujekwa. Pe, pehé
ke Jesu rehe jurujar ym ame'é ta mupyrara tipe.
Ani. Pejurujar katuha ke pehijar ym. 33 Hetaha ta
ruwa koty pehé rehe har amo ta juru ai. Pehé ke
a'eta mupyrara ti. Aja pyrara ixo ame'é ta namo
pejy'ar peho. Pekyje ym ha namdé a'eta namd
pepu'am. 34 Kyndaha pe amd Jesu kotyhar ta ixo.
Pyrara ixo. Ame'é ta rehe pehaihu katu peho.
Upa pehéma'e ke jurujar ym ame'é ta pyhyk raho
rahd, pehé py'ahute'e pehendu. Pehé rury katuha
namo pexo we ri. Ywa pe i'ar koty te we ma'e katu
ame'é ke pehéma'e ihi, aja pekwa, a'erehe pehé
rury katuha namo pexo. Aja te'e ta pehéma'e ke.
Mard ka ym ame'é ke awa mukaniha. 35 A'erehe
pehé py'a ke pemdtd katu. Aja rahd, ma'e katu
te ame'@ ke pehé& pe Tupd muwyr ta. 36 Pehé
py'ahu te'e pexo ri. Aja rahd Tupd putar ame'é
ke pema'ema’e katu. Pe, a'e pandu katu ame'é ke
a'e ma'ema'e katu. A'erehe ame'é ke pehé pe a'e
muwyr katu ta ti, aja pekwa katu. 37 Pe, Tupa je'€ha
rehe amd mupinim:

“Pehard we ri. Ajarahd, jywyr ame'é ke jywyr ta.
['i we ym ta.

38 Thé kotyhar ta tapijar te'e we jurujar katu ixo.
‘Pehé katu te. Ma'e peka'u te'eha pema'eha
ke nixoi te pehé pe’ aja ihé apandu ta.

Ihé namo a'eta ixo katu ta. Ihé rehe jurujar katuha
ke a'eta hijar rahd, a'eta rehe ih& rury ym ta
t1” aja amd mupinim. (“Jywyr ame'é ke” aja
pandu rahd: “Kirisutu ke a'e” aja mujekwa
katu.)

39 Jande riki jajurujar katuha ke jahijar ym ta
ame'é ta ke jande. Mupyraraha renda pe jaho ym
te ta ame'é ta ke jande ti. Pesarahd! Tapijar te'e we
jajurujar katu ehe, Tupa rehe. Jande ke a'e muha
katu ta ame'é ta ke jande.

11

Jurujar katuha ke

1Ma'e jurujar katuha ke my? Kuja. Tupd pandu
ame'ékerehejajurujar katurahd, jahard ame'é ke
jande pe Tupd muwyr ta, aja jakwa katu te. Inamo
jaxo ta ame'é rehe jaharo katu jaxo. Ma'e jasak ym
te ame'é ke pehi, aja jakwa katu te ti. 2Tupa pandu
ame'é ke rehe ymanihar ta jurujar katu, a'erehe
a'eta rehe har Tupa pandu: “Pehé katu” aja.

3 Tupa pandu ame'é ke rehe jajurujar katu,
a'erehe kome'd¢ ywy keruhl a'e muja, aja jakwa
katu. A'e je'€ha rupi a'e muja, aja jakwa katu te.
Ajarahd ma'e jasak ame'€ ke a'e muja. Ma'e jasak
ym te ame'é ke a'e muja ti, aja jakwa katu te ti.

4Tupad pandu ame'é ke rehe Ambéu jurujar katu,
a'erehe Tupa rehe ipy'a ke a'e moi moi rah3, ara-
puharan ke a'e hapy. Aja rahd, Tupa pandu ame'é
ke rehe a'e jurujar katu, aja a'e mujekwa. Imu ani.
Aja ym mujekwa a'e. A'erehe Ambéu hapyha ke
imuma'e 'ar koty te we katuha. Imu rer Kai. Tupa
pandu ame'é ke rehe Ambéu jurujar katu, a'erehe
Tupa pandu: “Nde katu” aja. A'e pandu ti: “Nde
rymba nde erehapy. Ame'é katu” aja riki ti. Tupa
pandu ame'é ke rehe Ambéu jurujar katu, a'erehe
jande pe a'e mujekwa ri: “Myja me'é Tupa rehe
jurujar katu my” aja mujekwa ri. A'e mand tipe.
A'e jande pe mujekwa ri.

> Tupd pandu ame'é ke rehe Eno jurujar katu,
a'erehe a'e mand ym. Ywa pe a'e ke Tupa raho,
a'erehe kome'é ywy keruhti pe amo ta kekar kekar
tipe. Tupé je'8harehe amd mupinim: “Ywa pe Eno
ke Tupa raho ym araha we, Tupd ke a'e muhury
katu” aja. 8 Amo jurujar katu ym ehe raha, mara
ka ym a'e ke muhuryha awa. Tupa rehe ipy'a ke
amd mol moi rahd, a'e pete'e ixo, aja amo jurujar
katu ta me'€ te'e. (Nix6i rahd, ipy'a ke moi moiym
ta awa.) Amo we ti. Ehe har awa ukwa tar katu
rahd, juehe har Tupa mujekwa ta ipe.

7 Tupa pandu ame'€ ke rehe Noe jurujar katu,
a'erehe a'e hendu katu ehe. Tupa pandu: “Kome'é
ywy keruhti pe har ta ke ihé ajukwa ta y pe” aja.
Aman keruhii uhyk ym we ri. Usak ym we ri.
A'e jurujar katu ehe. Tupd rehe a'e hendu katu,
a'erehe jarusu keruhii ke a'e muja. A'erehe a'e ke
y jukwa ym. Hok wyr pe har ta ke jukwa ym ti.
Noe jurujar katu ehe, a'erehe kome'é ywy keruhti
pe har ta riki hendu ym ame'€ ta ke a'eta, aja

Noe mujekwa. Pe, Tupd pandu: “Ihé rehe nde
erejurujar katu, a'erehe nde katu” aja.

8Tupd pandu ame'é ke rehe Amara jurujar katu.
A'erehe a'e hendu katu ehe. Tupd pandu: “Amo
ywy pe eho. Amd ywy ke nde pe ih& ame'é ta.
Nema'e ta” aja. A'erehe hekoha ke Amara hijar
oho. Myp oho ta my? A'e ukwa ym te riki. A'e
oho riki. 9 Tupa pandu ame'é ke rehe a'e jurujar
katu. Tupd pandu: “Kome'é ywy ke nde pe ihé
ame'é., Nema'e ta” aja. Pe, ame'é ywy pe a'e ixo
rahd, ame'é ywy jar aja ym a'e ixo. Usak te'e ixo
ame'é ke a'e aja ixo. So'o pirer ok namo a'e wata
wata ixo. Isak pe aja ti. Jako pe aja ti. A'eta pe
Tupé juja katu te pandu ti: “Nde pe kome'é ywy ke
ih& ame'¢ ta” aja. 19 Amo ok ta rehe Amara ixo ta,
ame'é rehe a'e hard ixo. Tupa muja ta ame'é ke.
Ame'é rehe a'e hard. Ame'é ok ta mujaha ke Tupa
ukwa katu. A'e riki muja t1. Ame'& ok ta kanim ym
te ta. Ywa pe ihi ame'é ke ame'é.

11 Tupad pandu ame'é ke rehe Amara jurujar
katu, a'erehe Tupd je'8ha rupi ta'yr u'ar. Amara
tamti te tipe. Sar aja ti. Al te a'e ti. A'erehe
imembyr ym ta tipe. Ani. Tupd pandu ame'é
ke a'e ma'ema’e ta, ame'é rehe Amara tapijar te'e
we jurujar katu. 12 Ta'yr ym. Tamiii te tipe. Pe,
hakehar pe Amara ta'yr. Pe, Amara ngi heta te
hii haind uhem. Ywa rehe mara ka ym jahy rata
hetaha mangaha awa. Aja Amara raind ta hetaha
tI. Y ramii rymy'y rehe mard ka ym ywy ku'i
hetaha mangaha. Aja Amara raind ta hetaha ti.

13 Tupa pandu ame'& ke rehe Amara tapijar te'e
we jurujar katu. Pe, mand. Isak aja ti. Jako aja ti.
Tupa pandu: “Kome'é ywy ke nde pe ihé ame'é ta.

Nema'e ta” aja. Ame'é ke Amara pyhyk ym riki.
Yman rahd, haind ta riki ame'é ywy ke pyhyk ta,
aja a'e ukwa katu, a'erehe hury katu a'e. Isak aja ti.
Amarad aja a'e ukwa katu ti, a'erehe hury katu a'e
ti. Jako aja ti. Amard aja ukwa katu a'e ti, a'erehe
hury katu a'e ti. Ywy ke Amard pyhyk ym. Amo
ta pe a'e pandu: “Kome'é ywy pe asak te'e aja ihé
axo. Apaxia aja ihé axo se” aja riki. Isak aja ti.
Jako aja ti. 14 Aja pandu, a'erehe amd hekoha te
ke kekar, aja mujekwa nga pe. 15 Hekoha ke hijar
uwyr, ame'é rehe har a'eta ukwa ukwa ym ixo.
Ame'é rehe har a'eta ukwa ukwa ixo raha, putar
rahd, a'ep a'eta jywyr ta tipe. 16 Jywyr ym te riki.
Amo hekoha katu te ame'é ke a'eta putar. Ywa pe
har ke ame'é. A'erehe: “Tupd! Nde rehe ihé py'a
ih& amoi moi katu” aja pandu. Ame'é ta ngi Tupa
huxiym. A'eta pe hekoha te ke Tupa moi katu.
17-18 Tupd pandu ame'8é ke rehe Amara jurujar
katu, a'erehe Tupa usak ixo rahd, ta'yr ke Amara
hapy ta tipe. Yman Tupd pandu ipe: “Isak nde
ra'yr te, a'erehe ne raind heta hii ta” aja. Aja
pandu tipe. Pe, Tupd jupandu jupe: “Ihé rehe
Amard hendu katu my? Ihé amanga ta” aja.
A'erehe Amara pe a'e pandu: “Nde ra'yr ejukwa.
Ehapy ti” aja. Arahd ta'yr peteihar Amard jukwa ta
tipe. Tupa rehe hendu katu, aja Amara mujekwa
ipe. 19Ta'yr ke a'e jukwa rahd, mandha ngi Isak ke
Tupd mukwera katu muhem, ame'é rehe Amara
jurujar katu, a'erehe jukwa ta tipe. Pesaraha!
Mandha ngi muhem, ame'éja saka riki Isak, aja
japandu. Pe, Isak namd Amara hok pe jywyr oho.
20 Tupa pandu ame'é ke rehe Isak jurujar katu,
a'erehe ta'yr ta pe a'e pandu: “Yman rahd ma'e

katu ame'é ke pehé pe Tupad muwyr ta” aja riki.
Aja Jako pe. Aja Esau pe ti.

21 Tupd pandu ame'€ ke rehe Jako jurujar katu,
a'erehe a'e mand tate rahd, Jose ra'yr ta pe a'e
pandu: “Ma'e katu ame'é ke pehé pe Tupd muwyr
ta” aja. Myra rehe tamiii wata. Aja myra rehe Jako
pyhyk uirahd, Tupé rehe ipy'a ke a'e moi moi.

22 Tupd pandu ame'é ke rehe Jose jurujar katu,
a'erehe a'e mano tate rahd, a'e pandu: “Jundéu
awa ta Eji ywy ngi uhem ta oho” aja. A'erehe ta'yr
tape a'e pandu: “Sengi pehorahd, ihé rete ke pehé
namo peraho ti” aja riki.

23 Tupd pandu ame'é ke rehe Moise pai ta ju-
rujar katu, a'erehe Moise u'ar raha, eji ywy pe
har tama'e kapitd keruhli ngi Moise ke ipai ta
mukanim. Mahapyr jahy rahd, mukanim. Moise
riki ta'yn katu aja ipdi ta ukwa, a'erehe kapita
keruhii je'€ha ngi kyje ym. A'erehe a'eta hendu
ym ehe. Kapitd keruhii pandu: “Sawa'e ra'yr u'ar
rahd, pejukwa” aja jundéu awa ta pe. Ame'é rehe
Moise pai ta hendu ym.

24Tupa pandu ame'é ke rehe Moise jurujar katu,
a'erehe sawa'e rahd, a'e pandu: “ ‘Nde riki Parao
rajyr membyr’ aja ym ihé rehe har pepandu. Aja
ym ih&” aja Moise pandu. 25 Jundéu awa ta Tupa
kotyhar ta ke. Ame'é ta namo pyrara ixo, aja a'e
putar. (Parao rajyr membyr aja a'e ixo rah§, Tupa
ke a'e putar ym, aja a'e mujekwa.) A'erehe ma'e
ka'u te'eha ke a'e ma'ema'e ta tipe. Aja a'e putar
ym te. Parao rajyr membyr aja a'e ixo rahd, a'e
jumuhury katu juehe. Ani. Aja a'e putar ym te.
26 A'erehe jundéu awa ta namd pyrara ixo raha,
katu, aja a'e ukwa. Eji ywy rehe ma'e katu ame'é

ke heta ihi. Ame'& namo ixo rahg, hury katu tipe,
aja Moise ukwa katu. Ani. Ame'é ke putar ym.
Tupa kotyhar ta namo pyrara ixo rah, katu tiki,
aja a'e ukwa. Ame'é i'ar koty te we katu aja ukwa.
Ejiywyma'e 'ar koty te we katu, aja ukwa ti. Yman
rahd, ma'e katu ame'é ke Tupa riki muwyr ta ipe,
aja a'e ukwa katu ti, a'erehe ianam ta namo a'e
pyrara ixo.

27Tupa pandu ame'é ke rehe Moise jurujar katu,
a'erehe Eji ywy ngi a'e uhem oho. Kapitd keruhi
parahyha ngi kyje ym ha namd uhem oho. Tupa
rehe usak ym te awa. Usak ehe, aja Moise ixo,
a'erehe a'e pandu: “Parao rekoha pe ihé& ajywyr
ym ta” aja. 28 Tupd pandu ame'é ke rehe Moise
jurujar katu, a'erehe jundéu awa ta pe a'e pandu:

—Arapuharan ruwy ke hukwen rehe pemupipi.
Aja rahd, sawa'e u'ar py ame'€ ke Tupd je'€ha
rahoha ]ukwa ym ta — aja pandu.

Ame'€ Tupd je'¢harahoharer: “Nga jukwaha ke
a'e” “Ame'é arapuharan ruwy namé mupipiha
aja te'eha pekwa pekwa pexo. Amd amo warahy
'ar rahd, pekwa pekwa pexo” aja Moise pandu
jundéu awa ta pe. Ame'é riki: “Pasuko” aja
japandu.

29 Tupa pandu ame'é ke rehe jundéu awa ta
jurujar katu, a'erehe y ke a'eta aha oho. Yrery
pyta. Y aha oho rahd, y apyrer rupi wata oho. (Pe,
y ruwai rehe uhem oho.) Pe, eji ywy pe har ta aha
tipe oho ixo rahd, upa katu te y jukwa.

30 Tupa pandu ame'é ke rehe jundéu awa ta
jurujar katu, a'erehe Jeriko ok ta kurar ke Tupa
upa mupe. Awa po Wa]ar mokdi wera rahd, ok
ta Xupe 'ar rupi jurama wata wata oho. Pe, ok

ta kurar ke Tupd mupe. 3! Tupd pandu ame'é ke
rehe Hambe jurujar katu, a'erehe a'e ke jundéu
awa ta jukwa ym. Ok ta pe mokoi jundéu awa ta
usak uwyr rahd, ame'é€ mokdi sawa'e ta ke hok pe
Hambe muxe katu. Mukanim riki, a'erehe ok ta pe
har ta pyhyk ym ame'é mokdi sawa'e ta ke. A'erehe
ok ta pe har ta ke jundéu awa ta upa jukwa raha,
Hambe ke a'eta jukwa ym. Ok ta pe har ta Tupa
rehe hendu ym ame'€ ta ke. Hambe kiiji ka'u te'e
ame'é ke a'e tipe. A'eta jukwa ym.

32 Amo we ihé apandu ta my? Amd heta ymani-
har ta ixo ri. Ame'€ ta rehe har ihé apandu ym ta
apo. Pesarahd! Jined ixo. Mbara amo ti. Ixo ti.
Sasd amo t1. Ixo ti. Jesete amo ti. Ixo ti. Ndawi
amo ti. Ixo ti. Samue amo ti. Ixo ti. Amo Tupa
je'€ha pandu ame'€ ta ixo ti. 33 Tupd pandu ame'é
ke rehe a'eta jurujar katu, a'erehe amd ywy pe
har ta namo jumai mai rahd, ame'é ta ke a'eta
muputu'u. Katu aja a'eta ixo. Pe, Tupd pandu
ame'é ke a'eta pe a'e muwyr. Tupd rehe a'eta juru-
jar katu, a'erehe jangwateran juru ke Tupa kynda.
A'erehe jangwateran jukwa ym a'eta ke. 34 Tupa
pandu ame'é ke rehe a'eta jurujar katu, a'erehe
tata keruhi pe a'eta ke amo ta ombor rahd, tata
ke Tupd@ muwe, a'erehe jukwa ym. Kyse puku pe
amo tajukwa taterahd, ame'é tangi Tupd muhem,
a'erehe a'eta mand ym ti. A'eta pitu te'e rah3, a'eta
py'a ke Tupd matd. Amo awa ta namo jumai mai
rahd, ame'é ta ke a'eta muputu'u ti. Pyratdha ke
Tupd muwyr, a'erehe muputu'u. 35 Tupd pandu
ame'é ke rehe kijji ta jurujar katu, a'erehe ianam
ta mand rahg, ame'é ta ke Tupd mukwera katu.

(Amo ta ani. Ame'é ta ke ngd jukwa.) Amo ta



EMBEREU 11:36 xlix EMBEREU 11:40

pandu: “Tupd rehe jajurujar katuha ke jahijar ym
ta. A'erehe jande ke pepoir ame'é ke japutar ym”
aja. A'erehe ame'é ta ke Tupa rehe ipy'a ym ame'é
ta mahy hii. A'erehe jukwa. Mano ta ame'é ta kuja
ukwa: “Ih& amand rahd, Tupd namo ihé axo ta ky.
Ihé ke Tupd mukwera katu ta muhem” aja ukwa
katu. A'erehe kyje ym. Henda katu te ame'& pe
oho ta k¥, aja ukwa katu, a'erehe mandéha ngi kyje
ym. 36 Amo jurujar katu ame'€ ta rehe Tupa rehe
ipy'a ym ame'g ta puka puka hii riki. Amo ta ke
so'o pirer pe a'eta pirok hii. Amg ta ke ita tupaham
pe pukwar. Pe, kyndaha pe kynda raho. 37 Amd
ta ke ita pe a'eta jukwa. Amo ta ke sehoi pe kytyk
mondok, ixu'a rupi. Aja jukwa. Amo ta ke kyse
puku pe jukwa. Amd ta pyrara ixo. Arapuharan
pirer kamixa namad ixo. Arapuhame pirer kamixa
namo ajati. (Ajaima'e ymte ajamujekwa.) Amo ta
ke Tupareheipy'aymame'é tamupyrara hti. Amo
tarehe mujaxeriha ke a'eta mondo. 38 Kome'¢é ywy
keruhil pe a'eta ixo rahd mara ka ym katuha, aja
Tupd ukwa katu. Ani. (Ame'é ta ke Tupd rehe
ipy'a ym ame'é ta mupyrara hti. Hok ngi mujan
mondo.) A'erehe te'e a'eta ixo. Kuja. Awa nixoi
te ame'é rupi wata wata ixo. Ka'a wyr rupi te'e
ixo amo ta ti. Itakwar keruhii rupi ixo amo ta ti.
Ywykwar keruhii rupi ixo ama ta ti.

39 Tupd pandu ame'é ke rehe upa ame'g ta ju-
rujar katu, a'erehe Tupd pandu: “Pehé riki katu
ame'é ta ke pehé&” aja riki. Kome'& ywy keruhii pe
a'etaixorahd, Tupd pandu ame'é ke a'e muwyr ym
we nga pe ri. 40 Yman Tupd pandu: “Yman raha
ihé kotyhar ta pe ma'e ke 'ar koty te we katu ame'é
ke ih& ame'é ta” aja. Aja jande rehe har a'e ukwa.

Kuja. Jande namd j6 ymanihar ta py'a ke a'e juhyk
ta, aja a'e ukwa katu. “Katu te ame'é ke pehé&. Ma'e
peka'u te'eha pema'eha nixdi te pehé pe” aja Tupa
pandu ta. Aja ymanihar ta pe a'e pandu ame'é ke
a'e muwyr ym yman. Apo jo jande namo ame'é
panduha muwyr katu a'e.

12

Tupa riki jande pdi keruhii

1Pesarahd! Tupd pandu ame'€ ke rehe heta hii
ymanihar ta jurujar katu. Ame'é tarikijande rehe
usak usak ixo, ame'&ja saka. Jande py'a ke a'eta
matd u'am, ame'éja saka. A'erehe jande ke upa
ma'e puhyi ame'é ke ma peja jambor. Aja riki ujan
te'e ame'é ta ombor tI. Upa ma'e puhyi ame'é ke
ombor. Aja rahd, pahar ujan katu ta. Jande aja ti.
Ujan te'e ame'é ta aja jaxo ti. A'erehe ma'e puhyi
ame'é ke ma peja jambor. Aja rahd, ma'e jaka'u
te'eha jama'eha ke ma peja jahijar katu. Aja raha
Tupd putar ame'é ke upa ima'e pyratdha namo ma
peja jama'ema'e katu. 2 Ma peja Jesu rehe har
jakwa jakwa jaxo. A'e aja Tupd pandu ame'é ke
rehejajurujar katutame'éte'eti. Jandekea'emu'e
katu. (A'erehe jajurujar katu ehe.) Ma'e ke upa
rahd, inamo aja te'e ta jaxo. Hury katuha namo
ipdi koty a'e ixo ta, aja a'e ukwa katu. A'erehe
a'e pandu: “Myra ngad mupia ame'é ke rehe ihé
amano ta. Ihé ruxiym ingi” aja. Pe, ame'é rehe a'e
mand. Apo Tupda rake a'e wapyk ui. (Ajarahd, katu
teame'é ke a'e, aja jakwa.) Inamo kapita keruhii te
a'e.

3Yman Jesu pyrara ixo, ame'é rehe har pekwa
pekwa pexo. Ma'e jaxer ai ma'ema'e ame'é ta

parahy te hii ehe. Ipy'ahu te'e a'e hendu. Muka-
hem ym. Aja pexo ym we ri. A'erehe mate
pekwaha aja ym pexo. Pejurujar katuha ke pehi-
jar ym ti. 4 Ma'e ka'u te'eha ke ma'ema’e ame'é ta
pe pepandu: “Ma peja ym pexo” aja. A'erehe pehé
rehe a'eta parahy. Pehé ke mupyrara tipe ti. Pehé
ke a'eta jukwa ym we ri.

5Ta'yr ta namo ipai pandu katu. Aja pehé& namd
Tupa pandu pandu katu. A'e pandu ame'é ke rehe
pekwa pekwa pexo. Pehé py'a ke a'e mata tar katu.
Kuja riki:

“Ihéra'yr! ‘Ema'e ym’ ajande pejandema'e sawa'e
te pandu rah3, ehendu katu ehe.

‘Katuym ame'é ke nde erema'e’ ajaa'e panduraha,
eparahy ym ehe tI.

6 ‘Ema'e ym’ aja upa ipy'a katu ame'é ta pe jan-
dema'e sawa'e te pandu.

‘Thé ra'yr’ aja me'é ke a'e nupda. Aja ta'yr ixoha ke
a'e mukatu” aja Tupa pandu.

7 Pehé pepyrara pexo rahd, pehé py'ahu te'e
pehendu. Ipai riki ta'yr ke nupd, aja pehé py'ahu
te'e pehendu. Pesarahd! Ta'yr ke ipdi nupad ym
ame'€ ke nixdi. Upa katu te nupa. (Aja ixoha ke
mukatu.) A'erehe pepyrara pexo rahd, pehé riki
ta'yr ta ke aja Tupd mujekwa. 8 Upa ta'yr ta ke
Tupa mupyrara. A'erehe pehé pepyrara ym pexo
rahd, Tupa ra'yr ta aja ym pehé. Ta'yr ta te aja ym
pehé. Amo riki pehé pai aja pexo.

9 Kome'é ywy pe jande pai ixo. Jande ke a'eta
nupd rahd, jahendu katu ehe. Aja raha i'ar koty
te we jande pai keruhii rehe jahendu katu ta me'é
te'e ti. Pe, inamo aja te'e ta jaxo. 10 Kome'é ywy
pe jande ke jande pai ta'yr mi nupd. Muhendu tar

katu juehe, aja a'eta ukwa. Jahendu katu ehe, aja
ukwa ti. A'erehe nupd. Jande ke Tupd@ mupyrara
rahd, katu jaxoha aja jamuruwak ta, aja a'e ukwa.
Aja rahd, a'e katu te aja jaxo ta ti, aja me'é a'e
putar. A'erehe jande ke mupyrara. 11 Jande ke
a'e mupyrara rahd, japyai jaxo. I'1 we japyali.
Muhury ym jande ke. Ani. I'i atu ym ame'é. Kuja.
Tupa mupyrara, a'erehe ta'yr ta ipy'a muruwak
ti. A'erehe a'eta hendu katu ehe. Aja rahd, hury
katuha namo ixo katu ta ti. Ixoha katu aja ixo apo
'y. A'erehe ta'yr ta ke Tupd mupyrara.

Katu ixoha ame'é ke mujekwa

12 Ma peja pyai ame'é ta ke pemuhury katu. Ma
pejakyje ame'é ta py'a ke pemata katu ti. Ajarah3,
pehé ke amo ta mahy rahd, aja te'eha pehé py'ahu
te'e pehendu katu. 13 Jetehar te ke pekwa. Aja
pexo katu. Aja rahd, jurujar katuha ke hijar tate,
ame'é ta py'a ke pemujywyr ta. Aja rahg, a'eta
hijar ym ta. Aja raha, Tupd namo a'eta juehe katu
ixo ti.

14 Pejumai ym ha namd amo ta namd pexo.
Pexoha katu aja pexo. Aja ym rahd, jandema'e
sawa'e te namd pexo ym te ta. 15 Pesak katu pexo.
Pehé rehe Tupd ipy'a katu. Ame'e¢ ke ma peja
pehijar ym. Pesarahd! Juruwe'y tiha oho rah4,
upa pyta rake rupii'di ame'é ke jukwa. Ame'é riki
kuja saka. Ma'e peka'u te'eha ke pema'ema'e rah3,
amo ta riki Tupa rehe jurujar katuha ke hijar ta
my. Aja rahd, katu ym. (Pyta rake rupii'di ame'é
ke jukwa, ame'éja saka.) A'erehe juruwe'y aja ym
pexo.

16 Esau aja ym pehé ti. Kijja rehe a'e ka'u te'e.
Tupa ke a'e putar ym te ti. A'e riki u'ar py ame'é

ke tipe. Aja rahd, ipadi mand rahd, ipdima'e ke
a'e pyhyk ta tipe. Ame'é ke imu pe a'e muhepy.
A'e myahy te rah§, a'e pandu imu pe: “Paratupe
pe nde mi'u nde eremuwyr rahd, jande paima'e
ke nema'e wan ta. Ihé pe papa muwyr ame'é ke
nema'e wan ta” aja riki. 17I'i katu raha we, ipy'a
ke muruwak. Pe, ipai pandu katuha ke a'e pyhyk
ta tipe, ame'é ke pekwa riki. Ipdi pe a'e pandu:
“Tupd pe epandu: ‘Ma peja u'ar py ame'é ke rehe
esak katu’ aja ih& rehe har epandu ipe” aja ipai
pe. Ipdi pandu: “Ani. Mard ka ym ihé apanduha.
Tupa pe ne mu rehe har upa ihé apandu” aja riki.
Pe, Esau jixi'u tipe. Ipdi pe pandu: “Tupa pe ihé
rehe har epandu ti. Ihé koty pandu katuha ke
emuruwak” aja tipe. Mard ka ym ipai panduha ke
muruwakiha ixoty, Esau koty. A'erehe Esau aja:
“Tupd ke japutar ym” aja ym pexo ti.

18 Ywy'a keruhii pe jundéu awa ta uhyk uwyr
kwe. Her Sindi. Tata xupe 'ar rupiihi. Aman pihun
te aja ywa takdxiha ihi ti. Ywytu keruht peju hii
tl. (Tupa pyratd te hii aja mujekwa.) 19 Jumi'a aja
tyapu hii ti. Tupd pandu ti. Ame'é ke jundéu awa
ta hendu rah3, a'eta pandu: “Epandu ym apo” aja
riki. Kyje ingi a'erehe aja pandu. 20 A'eta hendu:
“Ywy'a rehe pepyrt rahd, ame'é ke ita pe pejapi.
Aja pejukwa. Pehé rymba ta aja ti. Pejukwa ti”
aja riki. (Aja rahd, Tupd a'ep ixo. Jaxer ame'é
ke nixoi te ipe, ame'é ke a'ep ixo, aja mujekwa.)
A'erehe a'eta kyje ingi. Amo we Tupa pandu ame'é
ke hendu tar ym. Kyje. 21 Upa Moise usak, ame'é
ke mdte we ame'é te a'eta my. (Tupd pyratd te hi
aja ukwa katu. Ma'e jaxer ame'é ke nixoi te ipe,
ame'é ke a'ep ixo, aja ukwa ti) A'erehe: “Ihé akyje



EMBEREU 12:22 liv EMBEREU 12:25

hi. Ihé ryryi riki” aja Moise pandu.

22 Pehé ani. Tupa ngi pekyje aja ym ixoty pejur.
Tupa rehe pehé py'a pemoi moi, ame'é renda riki
amo koty. Amo ywy'a keruhtii ke ame'8. “Sid” aja
riki her. Tupd ixo, ame'é ok ta ke ame'é. A'e riki
uha te hi ame'é ke a'e. Ame'€ ok ta riki ywa pe
har ke. Amo Jerusaré ok ta ke. Ywa pe har ke
ame'é. A'ep heta te hii Tupa je'@ha rahoha ta ixo.
23 A'ep Tupa kotyhar ta jy'ar u'am. Hury katuha
namo nga ixo. Ixotyhar ta riki u'ar py ame'é ta aja
saka. A'eta rer ke paper rehe amd mupinim. Ywa
pe ame'é ihi. A'ep Tupa ixo ti. Pehé py'a pemoi
moi ehe. A'e riki upa kome'é ywy keruhi pe har
ta ke mondo mondo ta. Hendu ym ehe, ame'é ta
ke mupyraraha renda pe a'e mondo ta. Hendu
katu ehe, ame'é ta inamo ixo ta. Ixoty oho ta. A'ep
ymanihar ixoha katu ame'é ta ixo ti. Ame'é ta pe
Tupd pandu: “Pehé katu te. Ma'e peka'u te'eha
pema’eha ke nixdi te pehé pe” aja. 24 A'ep Jesu ixo
t1. A'e riki ipai pe pandu: “Ihé amang, a'erehe ihé
rehe jurujar katu ame'é ta ke emuhd katu” aja.
Ame'é riki panduha pyahu ame'é ke. Huwy ke
uhem ti. A'erehe ngd ke Tupd muhd katu. Ame'é
ruwy riki Ambéu ruwy 'ar koty te we mukatuha.
Ambéu mand. Huwy rehe har jakwa jaxo raha:
“Ambéu jukwa ame'é ke ejukwa ti” aja Tupa pe
japandu. Jesu ruwy rehe har jakwa jakwa jaxo
rahd: “Jande py'a ke ejuhyk” aja Tupa pe japandu.
A'erehe Jesu ruwy riki Ambéu ruwy 'ar koty te we
mukatuha. A'erehe Tupa ngi jakyje ym ha namo
jahyk katu ehe.

25 Pesak katu pexo. “Tupa rehe ihé ahendu ym
ta” aja ym pepandu. Kome'é ywy keruhii pe ixo

rahd, Tupd je'€ha ke Moise pandu pandu nga pe.
Ame'é@rehe hendu ym ame'é ta ke Tupd mupyrara
riki. Apo ywa ngi je'€ha ke Tupd muwyr jande pe.
Ame'é ke rehe jahendu ym rahd, ma ymanihar ta
'ar koty te we jande ke Tupa mupyrara ta. 26 Moise
ta pe Tupd pandu rahd, ywy ke a'e mukatak hi.
Pe, a'e pandu ti: “Amod we ywy ke ihé& amukatak
ta ti. Ywa ke ih& amukatak ta ti” aja riki. 27 “Amo
we” aja pandu rahd, ma'e Tupd mujd ame'é ke a'e
mukatak ta. Pe, mukanim ta. Mumba ta. Ajarah3,
mard ka ym mukatakiha, ame'é ke jo pyta ta. (Aja
rahd, Tupd kotyhar ta jo pyta katu, aja mujekwa.)

28 Pesarahd! Sawa'e te namd jaxo ta k§. Mara
ka ym ima'e pyratdha mukaniha. (Aja rahd inamo
ixo, ame'é ta jO pyta ta.) Inamd jaxo ta, a'erehe
ma peja japandu ipe: “Ne jo riki katu te me'é ke”
aja. Myja me'é Tupd ke jamuhury katu my? Aja
ma peja jande py'a jamol moi katu ehe. Aja raha:
“Ne jo riki katu te me'é ke” aja japandu ipe. “Mal!
Pyratd te hii ame'é ke a'e” aja jakwa katuha namo
ma peja jande py'a jamoi moi katu ehe. 29 Hendu
ym ehe ame'é ta ke Tupa mupyrara hti ta. Tata upa
ma'e ukwai. Aja Tupd mahy ta ti. A'erehe: “Ma!
Pyratd te hii ame'é ke a'e” aja jakwa katuha namo
ma peja jande py'a jamoi moi katu ehe.

13

Myja me'é Tupa ke jamuhury my
IKirisutu rehe pejurujar katu, a'erehe peh& mu
ta aja pexo. A'erehe tapijar te'e we pepy'a katu
pehé juehe pexo. 2 Pesak ramd ame'é ta ke pehé
rok pe pemuxe katu. Ame'é ke pema'ema'e katu.

Jesu kotyhar ta ke ame'é ta. Amo ta usak ramo
ame'é ta ke hok pe muxe katu. Amd hekoha pe
har ta ke aja ukwaha nai. Ani. Ukwa ym ha rupi
Tupa je'€ha rahoha ta ke hok pe muxe katu riki.
3Kyndaha pe ixo ame'é ta rehe har pekwa pekwa
pexo. Jesu kotyhar ta ke ame'é ta. Ame'é ta rehe
pesak peho. Pehé atu kyndaha pe pexo, ame'&ja
saka pekwa pekwa pexo, a'erehe ame'é ta rehe
pehaihu katu. Pyrara ixo ame'é rehe har pekwa
pekwa pexo ti. Pehé atu pepyrara pexo, aja pekwa
pekwa pexo. A'erehe a'eta py'a ke peméata katu
peho.

4Jumendar ame'g ta rehe har katu, aja pekwa.
Hakehar ipy'a wapyk ta me'é te'e. Ixawa'e ipy'a
wapyk ta me'é te'e ti. Amo kiija rehe sawa'e ka'u
te'e rahd, a'e ke Tupd mupyrara ta. Amo sawa'e
rehe kiija ka'u te'e rahd, a'e ke Tupa mupyrara ta
ti.

STamatarer rehe aja te'eha pehé py'a pemoimoi
ym pexo. Pehéma'e ke namd pexo, ame'é namo
pehé rury katu pexo. Pesarahd! Tupa pandu:
“Peh& namo aja te'e ta ih& axo. Mara ka ym pehé
ke ihé ahijariha” aja riki. A'erehe pehéma'e ke
namd pehé rury katu pexo. 6 Ma peja jakyje ym
ha namo jaxo. Kuja mé peja japandu:

“Jandema'e sawa'e te ih& namd ma'e ke ma'ema'e
katu a'e, a'erehe ihé akyje ym axo.

Mard ka ym kome'd ywy Kkeruhii pe har ta
ma'ema'eha ih& pe. A'erehe ih& akyje ym
axo” aja riki.

7Kapitd ambyr ta rehe har pekwa pekwa pexo.
Pehé pe Tupa je'€ha ke a'eta pandu pandu kwe.
A'eta ixoha rehe har pekwa pekwa pexo ti. Myja

me'é a'eta mand my? Pekwa pekwa pexo ti. Tupa
pandu ame'é ke rehe a'eta jurujar katu. Ame'é ta
aja pexo katu ti. 8]Jesu Kirisutu manga te'e ym te
a'e. Apo a'e ixo. Yman rahd pete'e ta a'e ixo ti. Aja
te'e ta a'e ixo ti. 9 Jetehar te ke pekwa katu. Amo
koty amo ta mu'e. Ame'é rehe ma peja pemuka'u
te'e ym. Ame'é koty pehé py'a pemuruwak ym.
Jande rehe Tupd ipy'a katu ame'é ke jakwa katu,
a'erehe jajurujar katu te we ehe. Amo ta pandu:
“Ma'e mi'u e'u ym. Amo ke e'u katu” aja riki.
Aja jundéu awa ta je'€ha rehe hendu katu. Ame'é
rehe hendu katu ame'é ta kuja ukwaha nai: “Ma'e
ke ja'u ym rahd, jande rehe i'ar koty te we Tupa
ipy'a katu” aja nai. Jande ani. Jande rehe aja
te'eha Tupd ipy'a katu, ame'é rehe jajurujar katu.
A'erehe ma'e ke ja'u ym rahd: “I'ar koty te we
jande rehe Tupad ipy'a katu” aja ym jakwa jakwa
jaxo.

Ok ta kurar kupe koty Jesu mand

10 Kirisutu mand, pe, jajurujar katu ehe. Tupd
rehe ngd jumu'eha renda keruhii pe jundéu awa
tama'e pa'i ta paraky ixo. AmoOma'e hymba ke
a'eta hapy hapy ixo. Upa ukwdai. Ame'é riki
a'etama'e ma'eha. Upa ukwai raha, nga py'a ke
Tupa juhyk katu, aja a'eta ukwaha nai. Amod
koty a'eta ukwaha, a'erehe Kirisutu rehe jurujar
ym. 11 Pesarahd! Kapy katu te ame'd pe ma'e
hymba ruwy ke pa'i keruhii raho. Tupa pe muje-
sak, ame'éja saka. Aja rahd, ngd ma'e ka'u te'eha
ma'ema’eha ke Tupd mukanim, aja ukwaha nai.
Ame'é ma'e hymba rukwer ke amo riki upa katu
te hapy. Upa ukwdai. Ame'é rukwer ke pa'i ta

u'u ym te. Ok ta kurar kupe koty upa katu te
hapy. 12 A'erehe Jesu aja ti. Ok ta kurar kupe
koty a'e mand ti. Huwy pe ngd ma'e ka'u te'eha
ma'ema'eha ke a'e mukanim. Ipy'a ke juhyk.
13 Kirisutu ke amd ta jukwa rahd, a'e ke a'eta
mupyrara hii. Muhuxi hii ti. Aja jande ti. Jundéu
awa ramiii ta ukwaha ke jahijar. A'erehe jande
ke amd ta mupyrara hil tipe ti. Jesu kotyhar ta
ke jande, a'erehe mupyrara hi tipe tI. Muhuxi
hii ti. Ani. Tapijar te'e we jajurujar katu ehe.
14 Pe, pepyrara pexo rahd, kuja pekwa. Kome'é
ywy keruhil pe jande rekoha te nixoi te. Kome'€
ywy keruhli pe aja te'eha jaxo ym ta. OK ta
ke Tupd muja ta. Ame'é pe jahoha rehe jahardo
jaxo. 15Jande ke Jesu muha katu, a'erehe ma peja
Tupa pe japandu: “Ne jo riki katu te me'é ke”
aja riki. Aja te'eha japandu. Aja japandu rahj,
ma'e hymba ke hapy, ame'&ja saka ti. Tupa rehe
jande py'a jamoi moi, ame'&ja saka ti. 16 Ma'e katu
ame'é ke amo ta pe pema'ema'e, ame'é rehe pekwa
pekwa pexo. Amo ta rehe pepyrara pesak ti. Aja
pema’ema'’e rahd, Tupa rehe pehé py'a pemoi moi,
ame'&ja saka tI. Aja raha, Tupa ke pemuhury katu.

Pehéma'e kapitd ta rehe pehendu katu

17Pehéma'e kapita ta rehe pehendu katu. (Tupa
kotyhar tama'e kapitd ta ke a'eta.) A'eta pandu
ame'é ke pema'ema'e katu. Pehé rehe a'eta usak
usak katu ixo, aja rahd, pehé pejurujar katuha ke
pehijar ym ta. Katu a'eta paraky my? Katu ym my?
Ame'é ke Tupd pe a'eta pandu ta me'é te'e. A'erehe
pehé rehe a'eta usak usak katu ixo. A'eta rehe
pehendu katu rahd, hury katuha namé parakyha

ke a'eta ma'ema'e katu. A'eta rehe pehendu ym
rahd, pyaiha namo parakyha ke a'eta ma'ema'e.
Ajarahd, katu ym pehé pe. A'erehe pehendu katu
a'etarehe.

Tupd namo panduha

18 Jande rehe har Tupad pe tapijar te'e we
pepandu pandu katu pexo. Tupd pandu ame'é ke
ajate'ehajama'ema'e tar katu, a'erehe katu jaxoha
aja jaxo. (Aja rahd, jande rehe je'€ha nixoi ta, aja
jakwa katu.) 19 Pe, ih& apandu katu te pehé pe.
Tupa namo ihé rehe har pepandu katu te we ri.
“Pahar jande koty a'e ke emuwyr” aja pepandu
Tupa pe.

Arapuharan usakiha aja Jesu riki jandema'e us-
akiha keruhti tt
20-21 Arapuharan ta rehe amd usak usak katu
ixo, aja Jesu ti. Jandema'e sawa'e te riki ixotyhar
tama'e usakiha keruhii. A'e mand, pe, a'e ke
Tupd mukwera katu muhem. A'e mang, pe, huwy
uhem, a'erehe Tupd pe a'e pandu: “Ihé amang,
a'erehe ngd ke amuha katu ta” aja riki. Aja te'eha
ta. Pehé& py'a ke Tupd muhury katu. A'e putar,
aja pexo. Ma peja ame'&ja pehé ke a'e mu'e katu.
(Aja rahd, a'e putar ame'é ke pema'ema'e katu
ta.) Jesu Kirisutu rehe pejurujar katu, a'erehe a'e
ke jamuhury katu. Ame'é ke ma peja jande ke
a'e mu'e katu ti. (Aja rahd, a'e putar ame'é ke
pema'ema'e katu ta ti.) Ma peja Kirisutu rehe har
japandu: “Ne jo riki katu te me'é ke” aja riki. Ma
peja aja te'eha japandu. Amen.

A'ejo panduha



EMBEREU 13:22 Ix EMBEREU 13:25

22 Thé mu ta! Kome'e paper ke pehé pe ihé
amupinim ai. Ta'yr mi ih& amupinim. Kome'é
myrandu namo pehé py'a ke ih& amta tar katu.
Pehendu katu ehe, aja ih& apandu katu te. Pe-
henduha pahar pemukanim ym. 23 Kyndaha ngi
Timo, jande mu riki uhem oho. Ame'é ke pekwa,
aja ihé aputar. Pahar se ihé rehe a'e uhyk uwyr
rahd, ih& namo a'e oho ta ti. Pehé rehe ihé asak ta
ahorah3, ihé namo a'e oho ta ti.

24 Peh&ma'e kapita ta pe jandema'e katuha ke
pepandu. Tupé kotyhar tama'e kapita ta ke ame'é
ta. Upa Tupd kotyhar ta pe pepandu ti. Itar ywy pe
amo jande mu ta ixo. Pehé pe katuha ke ame'é ta
mondo ixo ti,

25Ma peja johu pehé rehe Tupd ipy'a katu te hil.

Upa.

